
ГIалгIайчен Эбарга-
Юрта 540 дешархочоа 
лаьрхIа ишкол хьалъеш 
латт

Пхи министерство, 
ведомство цхьан 
тхов кIалха хургья

ГIалгIайче 2023 
шера доккхача ахчан 
проекташ кхоачашъе 
лерхI

2023-ча шера толаме 
къахьега лаьрхIа 
ба вай хьакимаш

ГIалгIайчен Шолжа-
Шахьарá цхьаькха 
трансформатор 
оттаергья

Мехка хьал

Дикка 
гIо дир
Вай мехкара ворхI 
машен хьожайир 
Россе бIухошта

Карарча шера дукхагIа теркалдергда 
юртбоахамца, Iаламца дувзаденна дешаш

Султиганаькъан Йоакъап

ГIалгIайчен экономика 
дегIайоалаяра Министерствос 
хоам бир, ГIалгIайче 2023 
шера дуккха ахча дIагIоргдола 
проекташ кхоачашъе лерхIаш 
хиларах.

Цу юкъедодаш да газобето-
на блокаш, кIалах яь хIамаш 
лоалаеш йола заводаш хьалъ-
яр. Цунах хоам бир ГIалгIай Ре-
спубликан кулгалхочунга Кела-
матанаькъан Махьмуд-Iаьлага 
ГIалгIай республика экономи-
чески дегIайоалаяра министра 
ТIумхой Аьсета, аьнна, хоам бу 
«Сердало» газетага республи-
кан кулгалхочун кепайоазон 
болх лелабераша.

«2023 шера оаха лерхI дук-

кха ахча дIагIоргдола проекташ 
кхоачашъе, царца я гIишлон ма-
териалаш арахецаш йола ком-
бинат тоаяр, «РИАЛ» яха кIалах 
яь хIамаш лоалаеш йола завод 
хьалъяр, берий санитарно-
цIеналца ювзаенна хIамаш 
арахецаш йола завод хьалъ-
яр, газобетона блокаш еш йола 
гIишлош яр.

Министерствос тIахьожам 
лоаттабергба уж кхоачашъяра», 
— аьлар министра.

Из доацаш, республи-
ке зIамагIа, юкъера хIама 
хьадарá, иштта доалахьа-
ра хIама дIадоладарá новкъо-
стал ду къаман проект хьал-
лоацаргья«. ЗIамига, юкъера 
бизнес дегIайоалаярá карарча 
шера шоай доалахьара хIама 
дIадоладеш волча 400 совгIа 

сагá, иштта 3,6 эзар зIамига, 
юкъера болх лелабеш болчар-
на, иштта ГIалгIай Республи-
кан бизнес лелае ловш барашта 
новкъостал де лаьрхIад.

Массехк моттиг я, дикка 
ахча дIадахийта, проекташ 
маьхалйоахаргйолаш, цу юкъе 
хургда берий кхача арахе-
цар, трансформатораш хьаяр, 
кIа лорадара дола элеватор-
ни гIирсаш хьадар, иштта 
цIеначкъаьрий (форель) кхеда-
ра боахам дегIабоалабар, Лаьж-
гера IодоагIача хин а иштта 
ЦIай-Лоаман дукъ тIехьашка 
дадаш дола, хьажара май-
дан юхера лаьтташ тоадар, 
цул совгIа «Эрзи» яхача берий 
салоIача моттига юххе тури-
стически гIишлош хьалъяр«, — 
аьлар ТIумхой Аьсета.

Карарча хана лаьрххIа бола 
болх дIахьош ба, 5 йоккха про-
ект вахаре кхоачашъеш. Уж я 
теплицай боахамца, «Iармхи» 
курорт дегIайоалаярца, салоIа 
«Жайрахь» оала моттиг хьалъ-
ярца, иштта кхыдарашца ювза-
енна.

«Хьалхарча аргIах кхоа-
чашъе езача проекташта терко 
лоаттае еза. Уж маьхалъяхар-
ца таро хургья наха балха мот-
тигаш хилийта а, республикан 
бюджете хьачудоагIар дукхагIа 
хилийта а, цун экономика 
дегIайоалае а. Вай, массаза 
санна а ца боаккхаш, гIа сихагIа 
боаккхаш хила деза, цхьаннена 
меттел шиъ хила беза вай бо-
аккхаш бола толам, хьаштдале 
кхо гIа хьалхабоаккхаш а хила 
деза», — аьлар Махьмуд-Iаьлас.

ГIалгIайче 2023 шера доккхача ахчан 
проекташ кхоачашъе лерхI

Оздой Iийса

ГIалгIайчен кулгалхочо Кела-
матанаькъан Махьмуд-Iаьлас 
мах бир, цIай долча денош-
ка моттигерча тайп-тайпарча 
къахьегамхоша баьча балха. 
ГIалгIайчен бахархой а иштта 
хьаьший а вахара кхераме 
хIама ца хилийта гIерташ, 
массехк эзар сага болх бир бе-
беча даькъошка цIай долча 
деношка, аьлар «Сердало» га-
зетага мехка кулгалхочун ке-
пайоазон болх лелабераша.

«ДIадахача 2022 шера итт 
дийнахьа хинна наьха 143 лот-
къам а иштта карарча 2023 
шера хинна 99 лоткъам а нийс-
бича, гуш да укхазара хьал 
дикка тоаденнилга», — аьнна, 
белгалдир ГIалгIай Республи-
кан паччахьалкхен кулгалхо-
чун гIонча волча Йовлой Мухь-
мада, ше ГIалгIай Республи-

ГIалгIайчен кулгалхочо мах бир, цIай долча деношка моттигерча 
къахьегамхошта карагIдаьнначун

кан кулгалхочунна Келама-
танаькъан Махьмуд-Iаьлага, 
цIай долча деношка баьча бал-
хах дувцаш. Цо белгалдир; сер-
дал, газ, хий хургдолаш; кул-
галхочун администрацена а 
иштта региона паччахьалкхен-
на а чубоагIаш болча наха болх 
лерттIа дIабихьа хилар.

Цо яхачох, болх дика 
вIаштIехьабаккхара, из лерттIа 
дIабахьара оарцагIъяьккхаяр 
60 саг чувоагIа 12 тоаба, иштта 
12 лаьрххIа йола техника.

Нагахьа санна царех цаI 
сеца хилча, сиха хоам кхоа-
чар е сердал, е газ, е хий цахи-
ларах. ХьатIайоагIача хана цу 
тайпара болх дIабахьа безарг-
бола моттигаш гучаяьлар, хIана 
аьлча цу моттигашка хатараш 
дукхагIа нийслора.

Белгалдир, кердача шера 
салоIача деношка оарцан-
ха ухача наьха тоабаш ткъаь 
ворхIазза хоам баьча моттиге 

яха хилар, цар гIо дир 27 сага, 
цу юкъе ши бер а дар. ЦIерах 
нах лорабераша шин моттиге 
цIи йоаеш а нийсделар, иштта 
машенашца новкъа хьовзам 
хинна ши моттиг а нийсъелар.

Нийсденнача зуламий мах 
беш, Йовлой Мухьмада бел-
галдир, Наьсарерча Москов-
ски урамах, малаш ба ца ховча 
наха шоайла герз дийтта мот-
тиг хилар. Из бахьан долаш, Ди-
баранаькъан цаI веннав, хIаьта 
Доврбиканаькъан саг дарбанче 
нийсвеннав. Цу хатарах уголов-
ни гIулакх хьадийллад.

Иштта дийцар, дIадахача 
салоIача итт дийнахьа «112» 
яхача бувзамга ихача хоамех а. 
Автодора Министерствон болх 
а белгалбир, салоIача деношка 
наькъ тIа машенашца хьовзам 
хургбоацаш, никъ бошабеш, ша 
ца хулийташ, къахьийгар цар, 
цу даькъе мел эшар дир цига 
къахьийгараша.

ДIахо ше къамаьл деш, Йов-
лой Мухьмада белгалдир, эпи-
демиологически хьал вайци-
га мишта латт. ГIалгIай Респу-
бликан унахцIенон Министер-
ствос яхачох, ОРВИ оалаш дола 
лазараш кIезигденнад. Таха-
нарча денга кхоачаш, бераш а 
боккхагIбараш а могаш боацаш 
геттара дукха ба ала йиш яц, 
эпидеми яха дош цу юкъе хIанз 
доагIаш дац.

Келаматанаькъан Махьмуд-

Iаьлас баркал аьлар ГIалгIай 
Республикан МЧС, наькъаш-
та тIахьожам лоаттабеча, 
унахцIенон болхлошта, бокъ-
онаш лораерашта, цар шоай 
болх дика дIабахьарах. Цо бел-
галдир, 2023 шерара декхараш 
кхоачашдар мел лоархIаме да, 
иштта тIадиллар ГIалгIай Ре-
спубликан паччахьалкхен-
на, уж толамаш доахача массе 
оагIорахьара дакъа лоацаш 
хила, аьнна.

ГIалгIайчен 
Шолже 
дийцар, 
бахархой 
газаца 
Iалашбарах

Мартина Гагиева

Наджгоанцхой бетта 
ийслагIча дийна-
хьа Шолже дий-
цар, Менделеева 
урам тIарча дукха-
за вIаштIарадаьча 
цIеношка баха нах 
газаца Iалашбарах 
лаьца, аьнна, хоам 
бир «Сердало» газета-
га мэре болхлоша.

«Шахьара мэра Заьз-
ганаькъан Мусас кхета-
че дIайихьар, газаца къа-
хьегача компане болх-
лошца, администраце 
кхыдолча боахамий ви-
калашца. Цига дийца 
дош дар, Менделеева 
урамах латтача дукха-
за вIаштIарадаьча цIагIа 
бахача наха газаца дув-
заденна нийсденна кхоа-
чамбоацараш дIадахар», 
— йоах хоамо.

Кхетаче яьнначул 
тIехьагIа, доакъашхой 
баха хилар, цу цIагIа ба-
хача наьха хьал довза 
ловш. Цул тIехьагIа Заьз-
ганаькъан Мусас дек-
хар тIадиллар, газаца 
этта хьал сиха тоадарца, 
кхоачамбоацар юстар-
даккхарца, дIахойодача 
хана цу тайпара моттиг 
цу цIагIа бахача наха кхы 
нийсцаялийтарца дувза-
денна.

Баркинхой Мурад

Украинерча тIема доакъаш-
хой гIулакхага хьожаш ба 
вай мохк, каст-каста эггара 
чIоагIагIа эш аьнна хетача 
хIаманца гIо деш. Укх наь-
къа вайцигара ворхI машен 
дIаелар Россе бIухошта.

«Цу тайпарча моттигашка 
лелара геттара дика машенаш 
ийцай, республикан къаман 
фондерча ахчах.

Эшаш мел долча хIаманца, 
новкъостал де деза вай 
бIухошта. Тахан царна 
Iояхьийта кийчъеш латт кхы 
а дукха хIамаш. Царна юкъе 

да дIайха барзкъаш, телефо-
наш, тайп-тайпара даар, сани-
тарни хьал лорадара эшараш, 
иштта кхыйола, бIухошта 
дукхагIа эшаш хула хIамаш», 
— язду вай Мехкадас Кела-
матанаькъан Махьмуд-Iаьлас 
ший телеграмм-канале. Ре-
спубликан кулгалхочо бел-

галдир, гIалгIай къаман наха, 
кулгалхоша шоайбараш терко 
йоацаш цIаккха а бутаргбац, 
аьнна! Вай мехкара тIем тIа 
баха кагирхой лакхача боара-
ме шоашта тIадехка декхараш 
кхоачашдеш, денал, сий, яхь 
лорадеш хьабоагIа.

Вай мехкара ворхI машен хьожайир Россе бIухошта

Султиганаькъан Йоакъап

Къаман ганзо (фондо) оагIув 
хьаллацарца, наха гIо деш 
бола болам дIабихьар вай 
мехка. Ерригача Россе дIахьош 
долча ВАЙЦХЬАНА яхача цу 
доккхача гIулакха доакъаш-
хоша тIема декхараш кхоа-
чашдеш байнача бIухой де-
залашта тайп-тайпара кхача 
чубоалла 100 тIормиг бихьар. 
Цу наха из сагIа декъа аьнна 

соцам баьр вай Мехкада Кела-
матанаькъан Махьмуд-Iаьла 
вар.

Кагирхой гIулакхах йолча 
комитетá тIадилладар из 
гIулакх. ВАЙЦХЬАНА яхача 
штабаца цIеннах чуувтташ, 
наха даарех дизза тIормигаш 
дIадийкъар цар. Иштта белгал-
ду, уж тайпара боламаш вай 
мехка дIахо а хургда, яхаш.

ТIема декхар кхоачашдеш, байнарий дезалашта гIо дир

Султиганаькъан Йоакъап

2023-гIа шу Iаламеи юртбоаха-
меи шу да, аьлар вай Мехкадас 
Келаматанаькъан Махьмуд-
Iаьлас. Мехка паччахьалкхен-
ца дIайихьача кхетаче, дийцар 
цо цу хьакъехьа.

«ДIадаха шу, къахьегаш, 
дIакъайлар вай, ала йиш я тахан. 
Геттара дика да, ала йиш хургья 
вайга, мехка хьалхашка латта 
тайп-тайпара кхоачамбоацараш 
юстардаьхача.

Белгалде деза, Iалама 
хьал вай тоадарга хьеж-
жа мара юртбоахама гIулакх 
меттадоагIаргдоацилга. Респу-
бликерча ишколашка, берий бе-
шамашка, дарбанчешка, интер-
наташка дикагIдола хиш цIенду 
гIирсаш хила деза. Теркалде 
деза, уж хIамаш вай мехка хьаеш 
йолга. Цунга хьежжа, лакхача 
боараме хила беза цу мугIарера 
болх», — дийцар мехкадас Кела-

Карарча шера дукхагIа теркалдергда 
юртбоахамца, Iаламца дувзаденна дешаш

матанаькъан Махьмуд-Iаьлас.
Республикан кулгалхочо бел-

галдир, 2023-гIа шу йоккхача 
проектий, беркатеча лерхIамий 
шу хила деза, аьнна. Чакхдаха 
деза муниципальни хоржамаш, 
хьалхарча кхаь бетта хьаел-
ла лерхI 30 совгIа вахара хьаш-

ташца ювзаенна гIишлош. Ала 
деза, наькъаш тоадара гIулакх 
вай лакхача боараме дIадихьад, 
аьнна, дикка толамаш даьхад 
вай гIишлош еча балха тIа а.

Ассиновски хин кхоачам ло-
аттабеча моттиго, республикан-
ски лоархIам бола дарбанче хьа-

яро хицара хьал, унахцIенон 
гIулакх тоадергда вайцига. Мех-
кадас аьлар, укх шера чакхъя-
ха езача йоккхача проектий 
гIулакх кастта хургйолча, бер-
ригача хьакимаша дакъа лоа-
цача, кхетаче къоастадергда, 
аьнна.

Мемориальни 
комплексе 
кхетачеш 
дIаяхьа лерхI

Бехк боацаш мехках-
баьхача наьха кхетачеш 
дIахьоргья Мемориальни 
комплексе. Из хоам тха га-
зетага бир музея болхло-
ша.

«Пушкински карт» яхача 
программага гIолла массехк 
кхетаче дIаяхьа лерхI оаха», — 
йоах хоамо. Укх бетта 20-ча 
денгара 30-ча денга кхач-
чалца, «Лоаман аьрзеш»: Ба-
зорканаькъан Крым-Султан 
— Дошоча Гиоргиевски герза 
кавалер» яха видео-гойтам 
хургба. 16-ча денгара 31-ча 
денга кхаччалца, латтаргба 
цIихезача йоазанхочун, дра-
матурга, сценариста Чахке-
наькъан СаIида 85 шу диза-
ра хетабаь, цун дIаьхий исто-
ри дувца суртий, каьхатий гой-
там. Музея болхлоша бахар-
хой бех шоаш хьийгача къига 
хьажа. Хоам бу, билет Пушкин-
ски картага гIолла эцаш санна, 
музея кассера а эца йиш йолга.

Росгварде 
викало гIо дир, 
лотаеннача 
машена чу 
ваьгIача сагá

Вай мехкарча Росгварде 
воккхагIволча лейтенанта 
Акхасаганаькъан Мухьмада 
гIо дир, лотаеннача машена 
чу висача сагá. Ший маше-
наца Долакха-Юрта водача 
Мухьмада зийнад, хьалха 
йода машен, цхьа цIаьхха, 
юхасоцаш. ЦаI лертIа доа-
цилгах сакхийна лейтенант 
ше ма водда дIатIавахача, 
машен йизза кIур ийккха, 
унзара сурт хиннад.

ДIакъовлаенна маше-
на наIараш сиха хьайийл-
ла, чуваьгIар араваьккхав 
Мухьмада. Из саг маше-
на дIагаьнаваьккха, лораш 
хьатIакхачалехь де дезачунга 
хьежав из.

Цул тIехьагIа, маше-
на тIаваха, газах йизза йола 
балон дIакъайлай, эккхар-
гйоацаш, капота кIалха яьнна 
цIи а оарцагIбаьхкача наха-
ца дIайоаяьй. Ханнахьа гIо 
дарах, машен ца эккхаш йисай, 
чуваьгIа саг а, зе доацаш, 
кIалхарваьннав, Даьла къахе-
тамца. Иштта яхь йола, деналах 
бизза бола къонгаш ма эшалба 
вай къаманна!

Султиганаькъан Йоакъап

ХьатIадена 2023-гIа шу ре-
спубликанна атта хургда 
ала йиш еце а; мехкара хьа-
кимаш, кулгалхой къаман 
хIама тоадара тIехьа дикка 
къахьега лаьрхIа ба. Мех-
карча наьха вахара хьал то-

2023-ча шера толаме къахьега лаьрхIа 
ба вай хьакимаш

адергдола дукха керда про-
екташи лерхIараши да цар 
дагакхоабаш.

«ДIадахача 2022-ча шеро 
хьахьекхар вайна, мел йок-
кхий халонаш духьалъя-
ларах, лерттIа къахьегаш 
хилча царел котвала йиш 

йолга. Россе президента ма 
аллара, керттердар Россе 
кхоане лораяр да! Из вайна 
массанена тIалатташ дола 
доккха декхар да.

Бакъдолчун тIехьа вай 
мел латтача хана, котало 
вайгахьа хургья!», — язду 
вай мехкадас Келаматанаь-

къан Махьмуд-Iаьлас ший 
телеграм-канале. Вай ре-
спубликан экономически 
хьал тоадергдола йоккхий 
гIишлош я укх шера хьок-
холла лерхIараш.

Цхьа барт, безам болаш 
дIадолхе, аьттув хургба вай, 
Даьла къахетамца.

Сомий 
бешамаш 
ебаш латт 
вай мехка
Ужахьанаькъан Хьамзат

ТIехьарча шерашка 
сомий бешамаш лелае, 
царех пайда эца лов-
раш дукхагIа хулаш 
латт вай мехка. Сом ла-
тара геттара дика хург-
да аьнна хета лаьтташ, 
гаьнаша дIалувцаш 
латт.

«Сомаши, тайп-
тайпара комараши чуэ-
царга диллача, из бер-
кат кхедеча хьалхалат-
тача кхыдолча мехкаш-
ца цхьан мугIаре латт вай 
республика. Из толам вай 
хилар белгалдир Россе 
юртбоахама гIулакхех 
йолча министерствос», — 
йоах тхога бенача хоамо.

Далла хоастам бе 
безаш, доккха беркат да 
вайна Iажий бешах хьа-
доалар. Котало яьккха, 
ший болх лакхача боара-
ме дIахьочарех я ала йиш 
я «Беш-Гигант» оалача 
тайп-тайпарча фух бола 
Iажаш кхебеча моттигах. 
Укх итт шера дика тола-
маш даьхад цу бешамаш-
ка къахьегаш боахкараша. 
Цигара Iажаш бовзаш ба 
дуккхача миIингашка.

Республика кулгалхоша 
къахьег, вай мехка тайп-
тайпара сомий, комарий 
бешамаш дукхагIа хилий-
та гIерташ. Тайсса, доал 
доацаш, яьда бIарий бе-
шамаш а, цу лаьтта къа-
хьегаш, царех дикка бер-
кат эца ловш болча биз-
несмений доалахьа кхаь-
чай. Вай мехкара лаьтташ 
массе шерашка хьаьна, 
беркате хиннад, цудухьа 
йоархIех йиза уж мотти-
гаш ядийтар геттара хар-
цахьа да.

Шахьаранна тIавена фа-
шист вохаваь 80 шу диза-
ра хетаяь митинг дIайихьар 
МагIалбикерча сквере. Цу йок-
кхача кхетаче гулбенна хилар 
республикерча паччахьалкхен 
кулгалхочун гIонча вола Йов-
лой Мухьмад, шахьара кулгал 
ду Галай Муса, къаман гулла-
ма депутаташ, юнармейцаш, 
моттигера бахархой. «Тахан 
вай дезду, МагIалбикера 
моастагIа араваккхара 80 шу 
дизар.

Вай вIашагIтехар, цу ханарча 
бирсача деношка моастагIчун 
наькъаш тедаш, шоай низах 
уж бохабеш, лаьттача наьха 
лерхIам ба. БIухоша шоай 
синош Iодийхкад, фашисташ-

МагIалбикера моастагIа 
араваьккха 80 шу дизад

та кара вай лаьтташ ца кхачий-
та гIерташ. Вай дегашка даиман 
яха еза цар цIераш! ЦIаккха а 
хам баь варгвоаца хало я ве-
теранаша лайнар. Иразе, маьр-
ша дахалда шо, хьамсарча 
МагIалбикера нах! 

Аьттув болаш хилда шун наь-
къаш» , —  аьлар ший къамаьла 
юкъе Йовлой Мухьмада. Горсо-
вета кулгал деча Йовлой У. бел-
галдир, таханара тIехье ший 
даьй истори довзаш, сийдол-
ча къонгий цIераш лоархIаш, 
нийсача хIаман тIехьа цар мел 
лайна хало, Iазап дег чу лела-
деш я, аьнна. ТIема деноех дис-
араш лохаш йолча тоабан кул-
гал деш волча Сардаланаькъан 
Iийсас, кагирхошка къамаьл 
деш, аьлар: бирсача фашисто 

лаьрхIар дохадеш, укх лаьтташ-
кара цун лар хоадаеш, лаьтта-
раш бицбе бокъо яц вайх цхьан-
не а! 

Шахьара мэр волча Галай 
Мусайна цо елар «Кавказе лаьт-
тача тIема 80 шу» яха мейдилг, 

тIема ханашка дисараш лехача 
тоабан юкъе къахьегача Муру-
жанаькъан Мухьмадаи Эгинаь-
къан Батыраи, РФ юкъарлен па-
латагара баркал оалаш, каьха-
таш делар.

Ужахьанаькъан Хьамзат

ГIалгIайче пхиъ министество, 
ведомство цхьан тхов кIалха 
хургья, арендах мах ца телар 
духьа а, болх пайда бахьаш 
хилийта дагахьа а, аьлар «Сер-
дало» газетага мехка пачча-
хьалкхен кепайоазон болх ле-
лабераша.

«ГIалгIайчен столицерча Ма-
гасерча ГIалгIай паччахьалкхен 
университета цIагIа хургья эко-
номика дегIайоалаяра Мини-
стерство, Минпромторг, Минав-
тодор, къахьегамах йола Мини-
стерство, къонабарий Комитет», 
— йоах хьабайтача хоамо.

«ХьалхагIа цу Iаьдала орга-
наша шоаш чуIеш болча мот-

тигех республикан бюджете-
ра ахча телар, хIаьта хIанз уж 
дIачуболхаш йола университета 
фусам мах боацаш лелае аьнна, 
ИнгГУ доалахьа дIаеннаяр, из 
пайда эцаш а яцар.

Цунца дувзаденна, уж ерри-
гаш а вIашагIтоха лаьрхIар», 
— аьлар ГIалгIай Республикан 
кулгалхочо Келаматанаькъан 

Махьмуд-Iаьлас.
Республикан кулгалхочо 

иштта белгалдир, цар вIаший 
юхе болх беш хиларах пайда 
баргба, аьнна. Цул совгIа чуIеча 
моттигах дIадодар а дусаргда, 
хIаьта республикан Iаьдало из 
ахча кхычахьа дIадохийтаргда.

Пхи министерство, ведомство цхьан 
тхов кIалха хургья

РСО-Алане 
вахача сагá 
таIазар дергда, 
наркотикаш 
лелаярах а 
къоал дарах а

Султиганаькъан Йоакъап

ХьалхагIа суд яь хинна 
РСО-Алане вахархо 
ГIалгIайчен суда хьал-
хашка оттаргва, нарко-
тикаш лелаярах а къоал 
дарах а, аьлар «Сердало» 
газетага ГIалгIай Респу-
бликан прокуратуре.

«Наьсарен шахьара проку-
ратуро чIоагIдир, РСО-Алане 
Мочкъий-Юрта вахача 34 шу 
даьннача вахархочунна ду-
хьала уголовни гIулакх дола-
делга. Из хьалхагIа а лаьца 
ваьллав, наркотикаш лелаеш 
хиларах а иштта наьха доала-
хьара хIамаш лочкъаярах а», 
— аьлар мехка тIахьожам ло-
аттабе декхарийла болчар.

Из бехке ву дIадахача 
шера гурахьа Наьсарер-
ча «Фабрика» оалача базар 
тIара кхалнаьха кога тIа був-
хабу пхи гIирс чубоалла 
тIормиг лочкъабарах. Цу тай-
пара, тIорми болча кхалсага 
ткъаь ялх эзар сом совгIа зе а 
даь, дIакъайлаваьннав из.

Иштта шийна лаьрхIа 22 
грамм марихуана а хиннай 
цунга, из гучаяьннай цунна 
чухьежача Iаьдала болхлош-
та.

Хоам беш ма хиллара, 
цох дола уголовни гIулакх 
дIадахьийтад ГIалгIай Респу-
бликан Магасерча районни 
суде.

Султиганаькъан Йоакъап

ГIалгIайчен къахьегама 
Министерствос ший теле-
грам-канале белгалдир, 
2023 шера республикан ба-
хархошта хьатIабоагIача 
кIезигагIча пайдан боарам 

мел хургба. Из боарам, 2021 
шера денз, шийтта бетта 
лаьрхIа белгалбеш хиннаб, 
хьалхагIа санна кхаь бетта 
а ца беш, аьнна, хоам бир 
цо «Сердало» газетага.

«Цун боарам ба хIара сага 

лаьрхIа 13 513 сом, хIаьта 
болх бе таро йолча сага отта-
баь боарам ба — 14 729 сом, 
пенсионерашта — 11 62I сом, 
берашта 13 851 сом», — бел-
галдаьккхад хоама тIа.

Сагá ваха эшаш бола ло-
хара ахчан боарам ба из, 

мехкарча наьха вахар гет-
тара кIалдиса хургдоацаш, 
уж хьаллацоаш йола оагIув 
я из. Российски регионашка 
гIолла паччахьалкхен нов-
къостал эшараш малагIаш 
ба белгалду цунга гIолла.

2023 шера республикан бахархошта тIабоагIаргбола 
кIезигагIбола пайда

ДIадахача шера 
250 эзарзза 
телефон техай 
112 оалача 
номерах
Султиганаькъан Йоакъап

250 эзарал совгIа на-
хагара гургал кхаьчаб 
дIадахача шера, 112 оа-
лача наьха гIулакхага 
хьожарий номерах. Уж 
еррига моттигаш тохкаш, 
цахаддаш къахьегаш, 
хиннаб цигара болхлой.

«Республикан бахар-
хоша, лорий оарц дезаш 
хилча, МВД болхлой тIабеха 
безаш хьал эттача, цига тох 
телефон», — йоах хоамо. 
ХIаьта, эксперташа яха-
чох, ЖКХ балхаца дувзаден-
на дукхагIдола гIулакхаш 
112 оала телефон ца тохаш, 
дIадерзаде йиш я.

Оператораш салаIар фуд 
ца ховш, ди-бийса доацаш, 
къахьегаш хиннаб цига. Цул 
совгIа, лингвистически гIо 
да цига хIанз юкъедоала-
даь, цу лостамагIа къахье-
гараш кхыча къамай метташ 
ховш ба.

Султиганаькъан Йоакъап

ГIалгIайчен Эбарга-Юрта, нах 
баха хувшача кердача мотти-
ге, 540 моттига лаьрхIа ишкол 
хьалъеш латт. ГIишлонхой 
къахьегаш ба хIанз кхоалагIа 
гIат хьалъеш, аьнна, хоам бир 

Султиганаькъан Йоакъап

4100 метр дIоахал дола керда 
хий чудиллар Махьмад-ХитIе, 
хьайир насосни станци.

МагIалбикерча хьакимаша из 
гIулакх чакхдаккхарах хоам бир, 
Мехкадаьга Келаматанаькъан 
Махьмуд-Iаьлага.

«Таханара вай керттера дек-
хар — наьха вахара хьал ат-
тачадаккхар, царна эшаш дар 
Iалашдар. Эггара чIоагIагIа наха 
эшар хий да, хIаьта вай мехка 
из лерттIа хьа ца доагIаш, каст-
каста локъадеш йола мотти-
гаш дукха хул. Хий дIасецача, 
наьха вахарера гIулакхаш а юха-

Баркинхой Мурад

Шоаш дIаболабаь болх кхо-
ачашбеш, укх шера массехк 
кхы а керда гIишло хьалъе 
лерхI республикерча гIишлой 
балхах йолча министер-
ствос. «Хьалъе лерхI 450 сага 
лаьрхIа дарбанче. Цу чу хур-
гья дийнахьа 250 саг тIаэцаш 
поликлиника. Иштта бе без-
ача балхах я 13 ишкол, 12 
берий беш, 2 культуран цIа, 
наьха унахцIено лораю кхы 
тайпа гIишлош», — дийцар 
министерствон болхлоша. 
ДIадахача шера, хиннача ха-

«Сердало» газетага ГIалгIай 
Республикан Шолжа района 
администраце.

«Из гIишло хьалъеш я 
«Дешар» яха къаман проект 
кхоачашъеш, из хьалъяь яргья 
карарча шера», — йоах хоамо.

Ишколе хургда дешара а кхе-
там балара наькъ тIа а эшаш 
мел дар: йоккха актови зал, би-
блиотека, дешара зал, ноана-
ла цIа, хIама юаш йола моттиг, 
тIера барзкъа хьалъолла мот-
тиг, спортивни майдаш.

Из хьалъяь яларца, берий а 

цар даьй-ноаной а таро хургья 
массехк вахарца ювзаенна мот-
тиг аттача яккха. Ишкол хьай-
ийллачул тIехьагIа, бахархой 
кхы аха безаргбац юрта йист-
те кхаччалца шоай бераш ийца, 
лаьрххIа шоай коарча маше-
нашца.

ГIалгIайчен Эбарга-Юрта 540 
дешархочоа лаьрхIа ишкол хьалъеш латт

лонашка хьежжа а доацаш, 
77 совгIа гIишло йотта аьттув 
баьлар вай республике.

Цхьайтта миллиард совгIа 
рузкъа дIадахар, из боккха болх 
дIахьош. Ишколаш, культуран 
цIенош, берий бешамаш, хин 
станцеш хьалйир хьинаре къа-
хьегарца. Цул совгIа, боккха 
болх дIахьош, хозача хьале ер-
заеш, тоайир республикера иш-
колаш. ГIулакх довзараша яха-
чох, ишттача къахьегамо тоаду 
вай мехкара экономически 
хьал.

Керда гIишлош хьалъергья 
вай мехка

совц. Бахархошта халагIа долча 
хIамаех да из. Де йиш мел йола 
хIама хьадергда вай, нахага из 
хало ца озийта», — белгалдир 
ший къамаьла юкъе Мехкадас.

ОАО «РН «ГIалгIаймехкдаьтта» 
ахчах дIабихьаб из боккха 
болх. Махьмад-ХитIера бахар-
хой хицара хало ловш хьабоагIа 
дукха шераш да. Мехкадаьга 
дехар даьдар цар, шоашта гIо 
де, аьнна. Оттаяь насосни стан-
ци дикагIчарех я. 50 шера болх 
бе низ хургболаш, хьаяьй из. 
МагIалбикерча шоллагIча ми-
крорайоне бахача наьха дехарах, 
бекарга бутт хьатIакхачалехь, 
хий лоаттаду йоккхий бешкаш 
оттае лерхI царна.

Махьмад-ХитIе (Вознесенское) керда хий чудиллар

Шахьарера 
моттигаш 
тоае лерхI

Оздой Iийса

Шахьарера моттигаш 
тоае дагахьа оттаяь про-
ект я вай мехка. Бахар-
хошка шоашка хоржийт 
эггара хьалхарча даь-
къе тоае езарех я аьнна 
хета моттигаш. Магасер-
ча администрацен болх-
лой арабаьнна хилар, 
шахьар тIарча берашта 
лаьрхIа тоаяьча мотти-
гашка хьажа.

Из хоам тхога бер я Ма-
гасера мэри. Республикерча 
Минфино дIайихьача яхье 
котало яьккхар вай мехкар-
ча керттерча шахьаро. Мот-
тигерча бюджетера ахча 
къоастадаьд Магасера мот-
тигаш тоае.

Керда кIийле юллаш, бе-
рашта эша хIамаш оттаеш, 
тоадир бераш ловзаш дола 
доазош, иштта вIаштIарадаь 
цIенош латтача моттигаш-
ка керда цемата никъ бил-
лар. Республика кулгалхо-
ша даьча новкъосталца, уж 
моттигаш шоаш хинначул 
дуккха хозагIа, сийрдагIа 
йолаш латт тахан. Керттер-
дар — тоадаьр бахархоша 
лорадар! Дуккха рузкъа до-
адеш, кердача куца тIа йоа-
лаяь моттигаш, хам беш, уж 
тоае аьттув беннача Далла 
хоастам беш, цIена лелае 
еза.

Наджгоанцхой бетта 
ткъоалагIа ди хьатIадалехь, 
керда трансформатор яхьар-
гья. Цо таро хулийтаргья сер-
дал дIайоаеш дола кхоачамбо-
ацараш юкъера дIадаха, аьлар 
«Сердало» газетага муници-
пальни даькъ тIарча админи-

страце.

«Из ца хилча яргйоацаш 
яр, хIана аьлча эттача шелал-
ца дувзаденна наха шо-шоай 
цIеношка йIовхал луш йола 
пешкаш дIачуехк, Шолже а 
Шолжа районе а электроэнерги 
луш дола гIирсаш тоъаш дац, 
боарам боацаш низ тIабахача, 

болх ца беш, латтийс из», — 
йоах хьабайтача хоамо.

Бахархошта шахьара Iаьдало 
хьалхадаьккхар, шахьарерча 
наха электроэнергеца Iалашо 
ер Шолжа района РЭСа мотти-
гера отделени, «Россети Къил-
баседа Кавказ-Ингушэнерго» 
ПАО, «Россети Къилбаседа Кав-
каз» ПАО — регионашта юкъе-

ра ток лоаттаю, «Россети» ПАО 
группанна чуйоагIа, компани я, 
аьнна.

РЭС диспетчерскера теле-
фон тоха еза бахархоша, нага-
хьа санна шоай электроэнерги 
дIаяьнна е еха моттиг нийслой, 
из тоха мегаргья укх номерех: 
88734-72-24-75; 8928 733-87-18.

ГIалгIайчен Шолжа-Шахьарá цхьаькха 
трансформатор оттаергья

Оздой Iийса

Токацара гIулакх дикка тоа-
деш, болх дIабахьа лерхI укх 
шера цу гIулакхах бехктокха-
ме болча наха. 36 км дола тока 

саьргаш дикка тоадеш, кхоа-
чамбоацараш юстардоахаш, 
къахьегаргда.

Из болх чакхбаьлча, дага-
доацача хана сердал дIайовш, 

ток йоацаш, бахархой са хьув-
задергдац. Из болх бовзачар 
яхачох, йоккхача моттигаш-
ка, предприятешка токацара 
гIулакх воча хьале хиларо дук-
кха хIама кIалдут.

ХIанз лаьттача салоIача де-
ношка цох бехктокхаме болча 
наха, ди-бийса ца къовсаш, 
болх баьб, уж кхоачамбоаца-
раш юстардаха гIерташ.

Токацара гIулакх тоаде лерхI укх шера

909 саг 
доккхача 
хатарех 
кIалхарваьккхав 
МЧС болхлоша
ГIазданаькъан Ахьмад

МЧС болхлой шоай хан-
нахьа оарцагIбахарах, 
шоай гIулакх цар дизза 
кхоачашдарах; 909 
саг доккхача хатарех 
кIалхарваьккхар Даьла 
низаца. Цох лаьца дийцар, 
дIадахача шера баь болх 
тохкаш хиннача кхетаче.

2022-гIа шу доладелча 
денз, 913 сагá оарцагIбаха 
хилар бувца болхлой. 909 
саг, доккха зулам ца хулий-
таш, кIалхарваккха мегар 
царна Даьла къахетам-
ца. Царна юкъе 73 бер дар. 
112 яхача телефона номе-
рах, гIо дехаш, 246 эзар гур-
гал кхаьчаб цу шера. Нахá цу 
тайпара оарцагIъухачар болх 
аттагIчарех бац. Уж ба, ди-
бийса ца къовсаш, къахьега-
мах боахка нах.

Вайх хIаранена хьамсара 
хила беза царцара лерхIам. 
Аьттув хилба цар, шоашта 
тIадехка декхараш иштта бех-
ктокхаме кхоачашде.

ГIалгIайче 
хьалъеш я, 
хиш цIендеш 
йола гIишлош
Султиганаькъан Йоакъап

Шолже хьалъеш латт 
хиш цIендеш йола 
гIишлош, керттерча бал-
хашта юкъедоагIа кана-
лизационни коллектор, 
хьаIайна латта хиш хьа-
озаргдола насосни стан-
ци хьалъяр, аьнна, хоам 
бир «Сердало» газета-
га мехка гIишлон Мини-
стерствос.

«ГIишлонхоша из 
лоархIаме гIирс хьалбеш 
латт, проекто дIадеххача 
беса дика хургболаш.

Уж хьаергья цаI вокханна 
тIехьа. Цар таро хулийтаргья 
хьаIайна латта хиш цхьацца 
юрташкара дIадахийта», — 
аьлар из болх беча наха.

Ара хаоттам тоалуш-
шехь а, уж балхаш дIахо 
дIахьоргда. Белгалдак-
кха дезаш да канализаци-
онни коллектор Илдарха-
ГIалийгара Шолже кхаччал-
ца хургйолга, ткъо километр 
чу а лоацаш.

Юрташкара наькъаш тоаде ара-
баьннаб болхлой. ГIажарий-
Юртарча тайп-тайпарча ура-
машкара наькъаш тоадеш 

Наькъаш тоадеш латт
хилар уж.

«ЖагIа тоссаш нийсйир 
Коммунистически, Гагари-
на, Лермонтова, Горьке, Чкало-
ва цIерагIча урамашкара мот-

тигаш», — йоах тхога бенача 
хоамо. Дукха ха йоацаш, цу юрта 
гIашлой наькъаш даьхкар. Шос-
сейни, Ленина, Первомайски 
оала урамаш кердача хьисапе 
духьалъэттар шоай бахархошта.

Иштта культуран цIени, спор-
тивни доазони тIабода километр 
совгIа бола никъ тоабир цу юрта. 
Шолжа районе дуккхача мотти-
гашка дIахьош ба тахан цу тай-
пара болх.

Султиганаькъан Йоакъап

Арара хаоттам хувцаба-
ларга хьежжа, наькъашка 
ша хургбоацаш, гIум тувса 
арабаьнна лел цу гIулакхах 
бехктокхаме бола болхлой. 
Илдарха-ГIалий тIарча наь-
къашка из болх дIабахьа 
араяьннай машенаш.

«ГIум тувсаш хилча, наь-
къашка ша оттац, цул совгIа, 
Iодижа лоа а сихагIа даш.

Машенашца къахьегарал 
совгIа, цхьаццайолча мот-

Республикера наькъаш, ша бергбоацаш, лораду
тигашка кулгашца болх бе 
безаш хул наькъашка хьожа-
раш. Дукха нах тIалаттача 
моттигашка къаьстта чIоагIа 
лораду из хIама», — аьлар 
тхога шахьара кулгал деча 
болхлоша.

Шолжа-Шахьаре а чак-
хдаьккхад из гIулакх. Ком-
мунальни болхлоша гIорах 
геттара чIоагIа лораду наь-
къаш. Шахьара кулгалхоша 
кхайкарал ду нахага, иштта 
хаоттам латтача хана, бок-
къал машенаш шортагIа 
лехка, лоралуш хила, яхаш.

Коазой Мадина

БIаьстан йIовхал кхаьчача 
санна, хоза лаьттар Iан денош 
хIанзалца. ЦIаьхха эттача ше-
лало, диллача доккхача лайво 
наькъашкара хьал лораде-

ча министерствон болхлой 
корзагIбаьхар. Шоай хулачох 
наькъашка гIум тувсаш, ша ца 
хилийта гIерташ, къахьегаш 
лел уж, ди-бийса ца къовсаш. 
Лоа Iодиллад алалехь, арабаь-
лар уж машенашца, белашца 

наькъаш цIенде.

Наха салоIа денош, царна 
къахьегаш дIадахар. Балха беце 
а, нах цIагIа ца багIилга, кхоа-
чашде дезаш дуккха гIулакхаш 
долга гуш дар, наькъашка лела 

машенаши нахи зийча.
ХIаьта наькъашкара хьал ло-

радеча наьха-м дац салоIаш, 
цIай дездеш дола денош. Цар 
болх массахана кийча хила 
везаш ба.

Наькъашкара хьал лораду болхлой хьинаре къахьегаш ба

Парте 
викалаш 
Илдарха-
ГIалий тIа 
хьалъеча 
ишколага 
хьежар
Баркинхой Мурад

«ГIалгIайче «Парте де-
сант» яха тоаба яха 
хилар, Илдарха-ГIалий 
тIа хьалъеш латта-
ча ишколага хьажа, 
из юкъеяхай «Единая 
Россия» парте халкъа 
программанна, аьнна, 
хоам бир «Сердало» 
газетага парте мотти-
герча отделене кепай-
оазон болх лелабера-
ша.

«Хьожача юкъа, «Еди-
ная Россия» фракце до-
акъашхоша Хамхой Ба-
тыра, Кузнецов Алексан-
дра, парте РИК кулгалхо-
чо Кхоартой ИбрахIима, 
парте Илдарха-ГIалан от-
делене секретара Бока-
наькъан Яхььяс техкар, 
керда хьалъеш латтача 
ишкола хьал. Из лаьрхIа я 
720 берá, муниципальни 
даькъ тIарча кердача ми-
крорайоне хьалъеш латт 
из», — йоах хоамо.

Цу гIишлон доккхача 
кхаь даькъ тIа дешара а 
берашта кхетам балара а 
эшаш дола хьалаш хургда: 
ноанала цIа, тIера барз-
къа хьалъолла моттиг, де-
шара кабинеташ, лобо-
ратори, спортивни зал, 
хIама дуаш йола моттиг, 
кружок дIаяхьара лаьрхIа 
кабинет, секцеш, къахье-
гама урокаш ялара йола 
пхьоалле. Иштта цига я 
лифт.

Бераша шоайла 
дIахьоргья яхьаш, ловза-
рашта хьалъяьй майда, 
волейболах, баскетболах 
ловза моттигаш, истола 
тIара теннис, удаш бола 
никъ, кхыдола хьалаш да 
укхаза.

Карарча хана иш-
кола чура керда гIирс 
Iооттабеш латт. Дувцачох, 
гIишло кийча я ший болх 
дIаболабе, 98 процентага 
кхоачаш.

Баркинхой Мурад

Шолже укх деношка 
дIайихьар, Iадсаькх кхувсарах 
йола ГIалгIайчен чемпионат. 
Из хIара денна хIана яц аьнна 
езалуш латт вай бахархошта, 
аьнна, хоам бир «Сердало» га-
зетага кепайоазонца бувзам 
лоаттабеча ГIалгIай Республи-
кан паччахьалкхен болхлоша.

«ДикагIболча спортсменаша 
дакъа лоацаш, спортивни яхь 
вIашагIъеллар Iадсаькх кхувса-
рах йола республикан федераци 
яр», — йоах хьабайтача хоамо.

ТIатеIIа къахьегарах, дукха-
ча сахьаташка дIайихьача яхьо 
хьагойтар котало яьккхараш.

«Олимпик» яхача даькъе: 1. 
ГIайрбиканаькъан Iалихан. 2. 
Йовлой Ахьмад. 3. Хамхой Муса.

«Чоалхане Iадсаькх» яхача 
даькъе: 1. Чопанаькъан Ислам. 
2. Бузуртанаькъан Лом-Iаьла. 3. 
Султиганаькъан Адам.

«Цхьалха Iадсаькх»: 1. ЦIечой 
Адам. 2. ТIонганаькъан Iийса. 3. 
Мержой Адам.

Шолже дIайихьар Iадсаькх кхувсарах йола ГIалгIайчен чемпионат

ГIазданаькъан Ахьмад

«Къаман кхоллама гIоръяьнна 
тоаба» яха еза цIи елар, 
Илдарха-ГIалий тIарча куль-
туран цIен «ТIаргам» яхача 
берий халхара ансамбла. Из 
соцам беш, каьхат яздир Россе 
культурах йолча министер-
ствон кулгал деча Любимова 
Ольгас, укх бетта 10-ча дий-
нахьа. Вай къаман культуран 
болхлоша, дог гIоздоалаш, 
тIаийцар хIетта хьахиннача 
кердача шера кхаьча кхаъ.

«Россерча моттигий культу-

Аьттонга бодача новкъа
«Къаман кхоллама гIоръяьнна тоаба» яха цIи елар 
«ТIаргам» яхача берий ансамбла

ран оагIув хьаллоацаш, болх 
дIабихьарашта луш я цу тайпа-
ра цIи. Цхьа моллагIйолча тоа-
бан аьттув балац цунга кхача. 
Къаман исбахьален кхолламе 
итт шерал дукхагIа къахьегаш, 
Россе миIингашкарча бахар-
хошта шоай болх бовзийташ, 
тайп-тайпара лакха цIераш 
телаш хьабаьхкача къахьегам-
хошта лу из.

Тхона дикахетар хиннад цу 
гIулакхах, вай мехкарча тоа-
банна эггара хьалха луш ма 
йий иштта йола цIи, — дийцар 
тха газетага къаман кхоллама 
цIен кулгалхо йолча Котанаь-

къан Марема. — Цу берий ан-
самбла кулгал дер ва «Россе са» 
яхача РФ паччахьалкхен преме 
лауреат вола халхарча Беканаь-
къан Адам.

Бера хана денз, къаман хал-
хар Iомадеш, хьавенав из саг. 
«ТIаргам» яхача берий ансамб-
ла кхоллама никъ аьттув болаш 
хьабоагIа, хьалхарча дийнахьа 
денз. Шоай гIулакх дика ховш 
дола цу ансамблера бераш дук-
кхача моттигашка дIадайзад 
тахан.

Из ансамбль юкъе йоацаш, 
цхьаккха хIама дIадодац вай 
республике. Лакха начIал долча 

цу бераша мехкал арахьа а 
дикка дIойовзийтай вай респу-
блика.

2013-ча шера денз, шоаш дIа 
мел бахача лакха толамаш доа-
хаш, грамоташ, премеш телаш, 
хьабоагIа уж. Ханага диллача 
доккха деце а, цу берашта хов, 

хьажархой цецбоахаш, шоай 
болх дIабахьа.

ДIа мел бахачара, тола-
маш доахаш, цIаихаб уж. Ан-
самбла хьалха латтача болхло-
чо къахьег, из иштта хилийта 
гIерташ».

ГIалгIайче 2023 шера тури-
сташта лаьрхIа толашагIбола 
никъ хьабелларгба, из хург-
ба республикан гувнашка а 
нийсача моттигашка а гIолла 
кхо бIаь километр. Цунах Ке-
ламатанаькъан Махьмуд-
Iаьлага хоам бир ГIалгIай Ре-
спублике гIолла волча туриз-
ма Комитета кулгалхочо Ми-
зинаькъан Беслана, ше баьча 
балхах дувцаш хиннача 
вIашагIкхетаре. Белгалдир, 
«ГIалгIайче- гIалай мохк» 

яха цIи лелаяра йола бокъо 
хилар, республика логотип 
оалаш йола белгало санна 
рекламашта юкъе из лелаеш 
хилар, яхаш, хоам бу «Серда-
ло» газетага региона кулгал-
хочун кепайоазонца бувзам 
лоаттабеча болхлоша.

«Вай ГIалгIайче хилар 
довзийташ йола, туриста-
ша дIатIаэцаргйола белга-
ло хила еза. Из безам а терко 
а тIайодаш хила еза, цунца 
цхьатарра хоам а цу юкъебо-
даш.

МоллагIа долча хIаман 
дикал йовзаш хилча, цо мех-
ках лаьца дукхагIа дувц, 
моллагIча дувцарал»,  — аьнна, 
белгалдир Махьмуд-Iаьлас, 
ГIалгIай Республикн туризман 
Комитета болх бувцаш. Иштта 
белгалдир, ГIалгIайчен туриз-
ма карагIдоалар.

Russia Travel Ростуризма, 
туристически сервиса сайта 
тIа да. Иштта цунах бола хоам 
ба интернета оагIонаш тIа, ту-
ристашта йовзийт ГIалгIайчен 
архитектурни гIишлош а сий-
ленгаш а.

Цул совгIа хотталуш латт 
вай а кхыча паччахьа карара 
а туристически бувзамаш.

Ший боарамагIа 
дIахьош я пресс-тураш, 
иштта вIашагIкхетараш, 
вIашагIйохкаш я паччахьалк-
хен Iаьдал юкъе долаш ту-
ристически кхетаченаш, цу 
юкъебоагIаш ба инвестораш, 
туристически юкъарлонна 
говзанчаш, региона кхыча ве-
домствашца цхьана дIахьу цар 
из болх, цунга хьежжа кхыдо-
ла балхаш а.

ГIалгIайче 2023 шера, вай мехка белгало йола керда 
маршрут а туристашта лаьрхIа дола цун сурт а хьадергда

БIарахой Муслим

Наьсаре эггара дукхагIа нах ле-
лача моттигашка, ГIалгIайчен 
истореца, культураца дувза-
денна сийленгаш гойташ йола 
моттигаш хьаяьй. Уж кхеллай 

Исторически сийленгаш гойташ йола 
проектораш оттаяьй шахьаре

вай мехка туризм йоаржае да-
гахьа. «ГIалаш, лоаман хоза 
моттигаш, Мухьаммад-Пайх-
мара (Даьлера салам-моаршал 
хилда Даьла элчанна) хьади-
саш, иштта дуккха кхыдараш 
гойташ йола видео-проекто-

раш оттаяьй Наьсаре», — йоах 
тхога кхаьчача хоамо.

«Туризми хьаьший тIаэцари» 
яхача къаман проектага гIолла, 
дIахьош ба из болх. Иштта дола 
гIирсаш оттаде лерхI кхы а йиъ 

шахьаре. Наьсарерча админи-
страцен болхлоша яхачох, ша-
хьаре кастта болх беш хур-
гья 20 цу тайпара чоалх. Вай 
къаман истореца дувзаденна 
лоархIамедараш гойтаргда цар 
бахархошта.

Бокъонах 
доацаш 
наркотикаш 
лелаяьчоа, 
10 шераи ялх 
беттаи набахта 
валла ха техай
Султиганаькъан Йоакъап

ГIалгIайчен вахархочун-
на итт шераи ялх беттаи 
набахтен ха техай, бокъ-
онах ца йоагIаш йола 
наркотикаш цо лелаяь 
хиларах, цул совгIа цу 
гIулакха интернета був-
замашка гIолла кхыбола 
нах юкъеийза хиларах, 
аьнна, хоам бир «Серда-
ло» газетага тIахьожам 
лоаттабеча болхлоша.

«ГIалгIай Республи-
кан Илдарха-ГIалан рай-
онни судо уголовни гIулакх 
дIадоладаьд цу сага духьа-
ла, из бехке веш кхо бахьан 
да, бокъонах лелае йиш йоа-
цаш йола наркотикаш лела-
ярца дувзаденна», — аьнна, 
белгалдир мехка прокура-
туре.

Судо, ший болх дIахьоча 
юкъа, техкар; цу сага 20I9 
шера денз вIашагIъеллача 
тоабаца, наркотикаш дIа-
юха кхухьаш, Москве, Мо-
сковски областе, ГIалгIайче 
болх баь хилар. Ший фусам-
наьнаца цхьана цо, кIинга чу 
а ехкаш, боарамах юсташ, 
наркотикаш дIа-юха кхи-
хьай, иштта цу гIулакха юкъ-
еозаш хиннаб, из зулам до-
аржадара, уж дикагIа йохка-
ра кхыбола нах.

Шоайла бувзам лелабеш 
хиннаб наркотикаш йохка-
раш а, иштта уж ийераш а 
интернете гIолла, шоайла 
гучабаргбоацаш. Ший кул-
галхочунгара цунга хьакхаь-
чай 80 грамм героин, мехка 
доазон тIа цох белггала дола 
дакъа из дехка ваьнна хин-
нав.

Ше молхаш мичахьа 
Iояьхкай цо дIаоалаш хин-
над, ший е ший гаргар-
ча сага банка карта тIа ахча 
хьатIадаьлча, цхьаболча 
гаргарча наха ховш а хин-
надац, малагIча тайпара из 
ахча цо доаккх.

2019 шера аьхки, нарко-
тикаш йоаржаеш вар поли-
це хьалаьцав, цунгара гуча 
а яьнна, хьаяьхай 60 грамм 
совгIа наркотикаш, уж маь-
халъяха кхоаваь хиннавац из 
цу хана.

Хоамо яхачох, цун 
зIамига пхи бер хилар 
дIалаьрхIача, судо цунна 
итт шуи ялх бутти набахта 
валла ха техар. Саг тоавала-
ра чIоагIа тIахьожам лоат-
табеча набахта, из ха яккха 
езаш ва из.

Iарчакханаькъан Сали

Ислама толамий никъ

Спортивни даькъе вай къа-
ман сий доаккхаш, хьабаьх-
ка нах ба уж. ХIаьта а цар 
вахаре хиннад аз тамаш еш 
дола хIамаш. Цкъа-дале, 
уж цхьан шера ваь ца Iеш, 
цхьан бетта а ваь хиннав 
шаккхе, из ба наджгоанц-
хой бутт, вешта аьлча шу до-
лалуш бола хьалхара бутт ба 
из. Къаьстта а аз тамаш ер да, 
царна шиннена а юкъе цхьа 
ди мара денна хиннадац. 
Ислам ваь хиннав бувца-
ча бетта 9-ча дийнахьа, Ра-
хьим — цун 11-ча дийнахьа. 
Кхыча дешашца аьлча, над-
жгоанцхой бетта 10-гIа дола 
цхьа ди да царна юкъеден-
нар. Цар шинне а укх денош-
ка нийса 40 шу диза хургдар. 
Цул совгIа шаккхе, дукха 
хIама ца эшшаш, цхьатарра 
дозал дола боксёраш хиннаб 
уж, Рахьим латаш хиннав 91 
кийлага кхоачача спортсме-
нашца, хIаьта Ислам 91 кий-
лал безагIа болча боксёраш-
ца.

Цкъа Магасе водаш вар 
со, коа хьакха мангал а ийца. 
ЦIабодача наькъа гIозара 
(круг) юххе со латташ, йоккха 
иномарка сецар.

— Магасе воагIий хьо? — 
хьакхайкар водитель.

— ВоагIа, даьра,- аьнна, чу-
хайра со машена чу. Новкъа 
доагIаш, малав, малагIча тай-
пан ва хаьттар аз, юкъера ха 
хила мегача къонахчунга.

— Тимарзанаькъан ва со, 
— аьлар цо, цхьа ха яьннача 
гIолла, — Ислам яха боксёр 
хезавий хьона?

— Хезав, мишта хезавац? 
Сона дукха гаьна воацаш, Ма-
гасе вахар из, — аьлар аз. 

— Цун да ва со, — аьлар во-
дитела, со цецвоаккхаш.

Тамаш йир аз, сел къона 
волча даь иштта дуненна 
цIихеза воI хиларах.

— Хьо-м тIаккха са даь 
цIерхо хила везаш ва, са да а 
хиннав Яхьья яхаш.

— Мангал ийца воагIа хьо?
— Буц сиха тIаювл са коа, 

из дIа ца хьокхе йиш-м яц, — 
аьлар аз.

— Тийса ца тийсача пай-
дана хилац мангал. ЛаьрххIа 
из тувсаш нажарг хул вайна, 
из баларе, аз айса тувсаргбар 
хьона из, — аьлар Яхььяс.

— ХIама дергдац, айса 
цаI дергда аз, — аьнна, 
дIахобихьар оаха тхоай никъ.

Дагавийхар сона Ислам, цо 
яьха коталонаш. Из вар дунен 
халкъашта юкъерча спор-
та мастер, 2006 шера Европа 
чемпион, кхувш боагIарашта 
а кагирхошта а юкъера Евро-
па чемпион, Россе 2004 шера 
чемпион, 2005 шерара дунен 
Кубок яьккхаяр цо, 2006 шера 
дунен кубок яккха латарашца 
финале кхаьчавар, дукха ко-
талонаш яьхаяр дунен тайп-
тайпарча, йоккхача гIалашка, 
Америкерча Чикаго дунен 
чемпионате борза мейдилг 
яьккхаяр цо 2007-ча шера. 
Дакъа лоацаш хиннавар 2008 
шера Китае (Пекине) хиннача 
Олимпийски ловзарашка.

Цигара из цIавена дукха ха 
ялале дар из, Магасера Эккаж-
къонгий-Юрта гIолла йода-
ча автобусаца Наьсаре водаш 
вар со. Эккажкъонгий-Юрта-
гахьа автобус Iоластача хана, 
цхьан кхалсага аьлар, шийца 
къамаьл деш ягIачунга, цу 
дIарча сурта тIара вар ва-кх 
са воI. Истий къамаьлашка 
дукха ладувгIаш оамал сай 
еце а, дIахьежар со остановка 

юххе доаллача доккхача сур-
тага, Тимарзанаькъан Ислам 
вар цу тIара гуш хиннар. Цу 
хана а тамаш йир аз, иштта-
ча къонача наьна воI Ислам 
хиларах. Вешта аьлча, Яхьья 
а цун фусам-нана а шак-
кхе ираз долаш нах ба аьнна 
хет сона, хIана аьлча цу тай-
пара воI хьалкхеве цар низ 
дIакхачарах. ТIехьарча хана 
Ислам, араваьнна, коа вола-
венна лелаш, гора сона.

ДегIа цхьа оагIув дикка 
лелаш боацаш санна хийтар 
сона цун. Дукха ха ялале, из 
вайцара къаьстав яха ийрча 
хоам а хезар.

Яхььяйга кодам а бийца:
—  Бер дарий Ислама? — 

хаьттар аз.
—  Ши йиIиг я цун, — аьлар 

дас. Цу берий ираз да аьнна 
хийтар сона, иштта къона а 
болаш, хьинар а долаш бола 
даь-даи даь-нанеи хилар.

КIаьдвалар ца довза 
Рахьим

Лакхе аз белгала ма дак-
кхара, Исламаи Чахкенаь-

къан Рахьимаи юкъе цхьа 
ди мара денна хиннадац, 
тIехьарвар ваь хиннав над-
жгоанцхой бетта 11-ча дий-
нахьа. ЙIаьххача хана бокса-
ца хьоашал а долаш, тренер 
волча Чопанаькъан Руслана-
ца лата Iомалуш, хьавенавар 
Рахьим. Ишкол яьккхачул 
тIехьагIа, цо дийшад Наьса-
рерча экономикани бокъо-
наш йовзареи институте.

ДукхагIа цо толамаш 
даьха вахара дакъа спорта-
ца дувзаденна да. Из а ва 
дунен халкъашта юкъерча 
спорта мастер, котвийннав 
кагирхошта юкъерча Евро-
па хьалхле яккхара яхьашка. 
«Олимпийски сатувсамаш» 
яхача Россе Iан чемпиона-
те шозза котваьнна хиннав 
из, дикагIбарашта юкъе хин-
нав Россе 2004-2006 шерий 
чемпионаташка. Котало-
наш яьхай Дублине, Сарае-
ве, хIаьта 2007 шера Россе 
чемпион, цу шера Америкер-
ча Чикаго хннача дунен чем-
пионате дото призёр, кхы а 
цхьа шу даьлча Китае (Пе-
кине) Олимпийски чемпион 

хиннав цох.
Цун дукхача сурташка 

хьийжав со. Цар ала таро ху-
лийт, Рахьим дукха нах бов-
заш а безаш а саг ва, аьнна, 
хIана аьлча миччахьа вале а: 
лоамшка салаIа ваха, яхьаш-
ка къовсавенна котваьннача, 
шун тIа вагIача — массана-
хьа новкъостий ба цунна го-
нахьа.

Сона моттар, олимпий-
ски чемпиона цIерга кхаьча-
ча, цо спорт ютаргья аьнна. 
Бакъда, вайна ховча тайпа-
ра, цул тIехьагIа професси-
ональни бокса юкъеваха, 
дIахо а дунен чIоагIагIболча 
спортсменашца яхьевувлаш 
хьавоагIа из. Цу моттиго хьа-
хайт, Рахьим кIаьдвалар фуд 
ца ховш саг волга. Спорте 
массаза а котвувлаш хилац, 
цкъаза эшаш а нийслу, бакъ-
да керттердар да, ше кара-
лаьцача наькъах дог ца эк-
кхаш, дIахо а лакхаленаш-
ка аха денал хилар. Из денал 
цун долчох тара да. ДIахо а 
коталонех биза хилба цун 
вахара никъ.

Цхьан шера дунен чу венавар уж шаккхе
Вай мехка дика йовзаш я Тимарзанаькъан Исламеи Чахкенаькъан Рахьимеи цIераш

Iарчакханаькъан Сали

Ховш ма хиллара, коммуни-
сташ мехка доал деш болча 
хана, кепайоазон ди дездо-
ра маьтсела (май) бетта 5-ча 
дийнахьа. ХIаьта хIанз, демо-
краташа мехка доал шоай ка-
раийцача хана денз, кепайо-
азон ди лоархI наджгоанцхой 
(январь) бетта 13-ча денах.

ХIана хувцаденнад из таь-
рахь, фу бахьан да цу тайпар-
ча эргалонна Iаткъар? Россе эг-
гара хьалхара газет хьаде аьнна 
мукъа беннар хиннав паччахь 
Пётр I, «Ведомосташ» аьнна цIи 
а йолаш, из арадаьнна хиннад, 
1703-ча шера наджгоанцхой 

бетта 13-ча дийнахьа. Цудухьа 
кепайоазон ди лоархI, хьалхара 
газет арадаьннача денах. Цох 
хьадаьнна беркат да вай къа-
ман меттала а эрсий меттала а 
республике арадувлаш дола га-
зеташ. «Ведомосташ» арадаь-
нна 220 шу даьлча арадаьннад 
гIалгIай хьалхара газет «Серда-
ло», кхы а 70 шу даьлча арадаь-
ннад Наьсарен района «Колхоз-
хо» (1939), цунна тIехьа даьхкад 
вай кхыдола Шолжа района а 
МагIалбика района а газеташ, 
«Заманхо» яха республикан ка-
гирхой газет, эрсий меттала 
арадувлаш дола «ГIалгIайче».

Вай къаман хьаькъал 
долашагIа бола нах лаьттаб цар 
редакцешта керте. Царех ва 

гIалгIай йоазув хьакхелла Мал-
саганаькъан Зоврбик, Дахкил-
ганаькъан Ахьмад, Овшанаь-
къан Махьмад, Лаьнанаькъан 
Мустафа, Тебой Тухан, Гадабор-
шакъонгий Осман, Зангенаь-
къан Микаил, Дидиганаькъан 
Борис, Доврбиканаькъан Закре, 
Шаденаькъан Хьусен, кхыба-
раш. Вай вахаре йоккха мот-
тиг дIалоацаш, Беканаькъан 
ДордагIа Тембота аьннача тай-
пара, «...ткъамаш дIаьха долаш, 
бIаргаш сийрда а долаш...», 
шедар зувш, дикадар хоаста-
деш, водар IотоIадеш, цунца 
къовсам лоаттабеш, хьаденад 
вай массе а газет. Тахан а из 
болх юкъагIа ца буташ, хьина-
ре къахьегаш я цар редакцеш.

Хьалхарча газетах даьнна беркат
«Ведомостий» 320 шу дизад



www.serdalo.ru

КЪОНАХИЙ12
№ 1 (12578) Наджгоанцхой бутт 12 ди 2023 шу

киносценареш тIа, масала, 
хIирий йоазанхочунца Цага-
раев Максимаца цо язъяь хин-

Хьалхара гIалгIай роман 
кхелла йоазанхо
Чахкенаькъан Идриса СаIида 85 шу дизарга

най «ГIалаш тIа цIераш» яхача 
кинофильма лаьрхIа сценарий. 
Иштта нохчий кинорежиссёра-

ца ТатаевгIар Илезаца «Лоаман 
новелла» яхача кинофильман-
на лаьрхIа сценарий а язъяьяр 
СаIида. Цул совгIа, цу фильман 
эпизодашка ше ролаш ловзаеш 
а вар.

Хьинаре къахьийгад 
цо гIалгIай драматурги 
дегIайоалаеш а дIаоттаеш а. 
Вай республикерча наха дика 
йовзаш я цун пьесаш «Къон-
гаш бовча хана», «Террор», 
«Са кIаьнк», «Асхьаб Бендер», 
«Жанхота валар», драматиче-
ски поэма «БIаргий хих биза 
кад».

Байташ а, кIоанолгаш а, бе-
рашта лаьрхIа стихашца яздаь 
фаьлгаш а кхоллаш, Чахкенаь-
къан СаIида хьахайтад ше бакъ-
вола йоазанхо-профессионал 
волга. Дика довзаш да цун бай-
тий книжкаш «ГIарагIураш», 
«Лаьттан хьаж», «Дог-безам», 
берашта дезаденна фаьл-
гаш «Селасат», «ШайтIилг», 
кхыдараш. Иштта цо язъяьй 
кIоанолгаш а.

Йоазонаш кхолларал совгIа, 
кхы дукха лоархIаме моттигаш 
хиннай цун вахарца а баьча 
балхаца а ювзаенна. Масала, цо 
болх баьб гIишлош еча, кIор бо-
аккхача, «Сердало» газета лите-
ратурни болхло волаш.

Москверча М. Горьке 
цIерагIча литературни инсти-

туте дешаш волаш, цунна вайза 
хиннав эрсий гIорваьнна йоа-
занхо Кассиль Лев, из цун ди-
пломни балха кулгалхо а хин-
нав.

Цигара цIавеча цо даьча бал-
хашта юкъе да «Лоаман Iуйре» 
яхача альманаха редактора, 
Нохч-ГIалгIай книжни изда-
тельствон редактора, «Серда-
ло» газета керттерча редактора, 
ГIалгIай Республикан культу-
ран министра, ГIалгIай йоазан-
хой Союза правлене председа-
тела балхаш.

Ше моллагIча гIулакха тIа 
вале а, нахаца та ховш, нах 
дукха безаш, йоазанхочун 
керттера декхар дика кхета-
деш, саг вар из. Цунца дуккха 
ваIашагIкхетараш, дагара дув-
цар хиннад са; ше воккха йо-
азанхо вале а, кура-сонта во-
ацаш, зIамагIчарга ладувгIа 
ховш, саг вар Идриса СаIид. 
Кхыча къамий йоазанхой сий 
деш а вар из. Цо таржамаш даь-
дар Пушкин Александра, Ляпин 
Игора, Кулиев Къайсына, кхы 
дуккхачар йоазошта, «Игора 
полках дола дош» яхача шира-
ча эрсий литературни йоазон-
на, царех тарра кхычарна. Чах-
кенаькъан СаIид гIалгIай мотт 
мел бах вахаш, вешаш хургва.

Iарчакханаькъан Сали

Кердача 2023 шера хьалхар-
ча бетта 80 шу дизад вайна 
массарна боча а хьамсара а 
волча инарала, лётчика-турпа-
ла Осканаькъан Сосаркъий Су-
лумбика. Из ваь хиннав над-
жгоанцхой бетта 8-ча дийна-
хьа. Цунца в1ашаг1кхера а къа-
маьл а хила ираз хиннад са. Цу-
духьа, из юха дагавохийташ, 
цу в1ашаг1кхетарах дувца лов 
сона. Ше отпусках волча хана, 
каст-каста цIавоагIаш, гаргар-
ча нахаца, наьнаца ха йоак-
кхаш оамал яр гIорваьнна хин-
нача лётчика. Журналисташ-
та цIаккха къайла хилацар 
цун наIараш, цар хаттарашта, 
цхьаккха хIама лочкъа ца деш, 
шийна хеттача тайпара бакъ-
дар оалаш, жоп лора цо. Из ва-
лалехь, цунца Нохч-ГIалгIай те-
левидене нийсвелар со а. Со 
цига вийхавар, цо дакъа лоа-
цаш йола телепередача дIаяхьа. 
Сарахьо дар из, С. М. Кирова 
цIерагIча парке Iочуваьлар со, 
Шолжах тиллача тIаь тIагIолла.

Телевидене цIен тIа IотIакхача 
массехк гIа мара биса боа-
цача хана, цунна юххе сецар 
эгIахьара, парка коанаIараш 

йолча А. П. Чехова цIерагIча 
урамгара хьалйоагIа машен. Кхо 
саг Iоваьлар цу чура: Осканаь-
къан Сулумбик, цун кхоачча-
ра гаргара саг, комсомола обко-
ма болхло хинна Осканаькъан 
Iалихан, Сулумбика йиша йига 
найц Iарчакханаькъан ИбрахIим. 
ДIайха ди дар из чIоагIа. Сайре 
а садикъа яр. Цудухьа хинна 
хургвар из, Сулумбик лоаца 
пхьош дола тIема коч ювхаш 
вар, хила ма йоаггIара инара-
ла пагонаш а ядаш. Цу дийна-
хьа мара дайнадацар сона ина-
ралаша йIайхача хана дувхаду 
барзкъа. МагIахьара сои вокх 
оагIорахьара Арсмаканаькъан 
Исраили хьалтIакхаьчар хьаь-
шашта. Дахар-денар хаьттачул 
тIехьагIа, тхо пхи саг телесту-
де чувахар. Тхога хьежаш яр из 
передача кийчъяь а, тхо цига 
хьийха а йола гIалгIай редакце 
йоккхагIйола редактор Мартаза-
наькъан Лейла.

Цу хана Сулумбик вар Липец-
керча авиацех латтача тIема даь-
къа командир, цигарча областной 
Совета депутат, СССР гIорваьнна 
лётчик. Цо лелаеш хиннараш яр 
эггара кердагIа йола СУ-2, МИГ-
29 М яха самолёташ. Цу хана 4 
эзар сахьатага дIакхоачаш яр цо 
сигала яьккха хинна ха.

Цул совгIа Iилман болх а бар 
цо беш. Из къахьегаш вар Iилмай 
кандидат хила дагахьа язъе-
ча диссертаце тIа. Цу дийнахьа 
оаха даь къамаьл дукхагIча даь-
къе цун балхах, дIахо де лерхIаш, 
дагалаттачох, кагирхой вахарах 
дар. Цу къамаьла юкъе дакъа 
лаьцар Олимпийски чемпиона 
Арсмаканаькъан Исраила, ком-
сомола болхлочо Осканаькъан 
Iалихана...

Дукха ха ялале, 1992 шера 7 
феврале, ийрча хоам кхаьчар вай 
мехка. Самолёт Козельки яхача 
юрта бахача наха IотIа ца йожий-
тар духьа, ше а леш, Сулумбика 
тIема машина хьун юкъе чуйо-
жарах бар из хоам. Со цу хана 
Шолжа-ГIалий тIа вахар. Балха 
Нохч-ГIалгIай книжни издатель-
стве вар. ГIалий тIагIолла цу са-
хьате чакхбаьлар лётчик укха-
зарча аэропорте йоагIача само-
лётаца цIавахьаш хиларах бола 
хоам. Цунца Iадика ювца ловш 
бола нах, кепайоазон цIен хьал-
хашка вIашагIкхета безаш бар. 
Цу наIарга гIолла тIехъяргья аь-
ннадар из ваьча юрта дIахьош 
йола машен. Дикка нах гулбен-
набар цу Iуйрийна йиллача мот-
тиге. Цигга хад гIорваьннача лёт-
чика вахар.

Цунна лу Россе Турпал яха 

цIи. Из ше веннавале а, цун 
денал, къонахчал, ший къаман-
цара безам цIаккха лергбац. Из 
гу вайна цунна увттадаьча сий-
ленгашка гIолла, из ваьхача юр-
тарча ишколе хьаяьча музей-
га, цун цIи лелаеча урамаш-

ка гIолла. Цул совгIа, къаьнар-
ча газетий оагIонаш тIа йисай 
цун уйлаш. Цох язъяь дукха бай-
таш, бIарчча книжкаш да. Цар а 
кхувш йолча тIехьенна довзий-
таргда аьнна хет сона турпала 
вахар.

Турпалаш бовш хилац
Осканаькъан Сулумбика 80 шу дизад

Iарчакханаькъан Сали

ГIалгIай литературанна юкъе 
ший къаьстта а лоархIаме а 
моттиг дIалоацаш я Чахке-
наькъан Идриса СаIида цIи. 
Массайолча жанрашка къа-
хьегаш, чакхваьннав из, ше 
дунен чу яьккхача хана. Вайна 
ховш ма хиллара, гIалгIай 
литературанна юкъе эгга-
ра хьалха роман кхеллар из 
хиннав. БIарччача вай къа-
манга ена сагото, из мехках-
даккхар дувцаш я из роман 
«Дошо бIоагIий». Бакъда 
СаIид духхьал из цхьа роман 
язъяь ца Iеш, дIахо а из жанр 
дегIакхувлаш хьавенав, ший 
эггара хьинарегIа долча ше-
рашка. Цо иштта язъяьй наха 
езаенна «Иштта мара», «Бер-
тий бийсаш» яха романаш. 
Уж дIаоттае йиш йолаш я 
моллагIча къаман говзамеча 
литературанна мугIарашка, 
хIана аьлча говза кхелла а 
кIоарга вахара маIан шоаш-
ца долаш а хиларах. Тайп-
тайпара ханаш я йоазанхо-
чо ший доккхача йоазош-
ка гIолла ювцараш, бакъ-
да моллагIча хIамах ше 
яздой а, ший къаман вахарах 
коггIортолга ю цо — йоазан-
хо къаман вахара кизга долга 
дика кхетадеш хиннад СаIида.

Иштта цо къахьийгад 
зIамагIйолча эпически жанраш 
тIа а. Яздаьд дукха дувцараш, 
повесташ. Цун дикагIдолча дув-
царех да «Маькха гIоргIилгаш», 
«Трасса», «ЦIерага маьре яхар»; 
боккхагIчарна а зIамагIчарна 
а язъяь повесташ «Даь илли», 
«Энвер». СаIида къахьийгад 

Кепайоазон денна накъадол-
хаш, дагайоха мегаргйолаш дукха 
цIераш я Наьсарен районе баьха-
ча а къахьийгача а наьха. Масала, 
царех ва Доврбиканаькъан Закре, 
Дидиганаькъан Борис, Колой 
Халат, иштта кхыбараш а. Тахан 
са вувца безам ба Зангенаькъан 
Хасолта Микаил. Къонача ноаха-
лах дукхагIчарна, из ше ца вовзе 
а, бовза тарлу цун къонгаш Мухь-
мади Руслани.

Микаил ше воаца дикка ха я. Укх 
деношка дага хIана вийхав сона из? 
Сона дага мел доагIача хана, журна-
листий мугIарашка волаш, вахарца 
дувзаденна бакъдар дувцаш, каст-
каста района а республикан а ке-
пайоазонга гIолла ший йоазош ара-
доахаш, хьавена саг вар из. Нахаца 
безаме, Iи хоза а кIаьда а йолаш саг 
вар Микаил. Из къамаьл де волавел-
ча, гонахьа мел дола са чудоалла а 
чу ца доалла а хIама цунга ладувгIа 
эттача санна хеталора. Ше оалаш 
дола дош сабаре, уйла йий, хьаь-
къал долаш оалар цо, хетаргахьа, цу 
оамало дикка гIо-новкъостал дора 
цунна наьха хьашташ довзаш вола 
журналист хила.

Микаил ваь хиннав 1936 шера 
маьтсела бетта 10-ча дийнахьа Наь-
сар-Керте, Зангенаькъан Хасолтаи 
Зазой Элмарзий РабиIатеи деза-
ле. Микаила да Хасолта дийша, вай 
Сибре дигале шоай юртарча юхьан-
царча ишколе болх беш хиннав. Уж 
верригаш пхи воша хиннав: Ахьмад, 
Мухьмад, Хасолта, ХьакIаьш, Мехь-
ти. Хасолта ше вай арадахале кхел-
ха хиннав, совшерг эккхар бахьан 
долаш. Таханарбараш санна хинна-
бац цу ханара лораш а, царна кара-
бенна гIирс а, цудухьа нах бовш хин-
наб вай заман чухьа дукха чоалха-
не ца хетача лазарех. Цу пхе вешех, 
Сибренах чакх а ваьнна, цIавенар 
алхха цхьа Мехьти мара хиннавац. 
Алма-Ате баьхаб Микаилар дезал, 
цига ваьгIав из ишколе деша а. Вай 
цIадоагIача хана, 20 совгIа шу даь-
нна, кхийна нийсвенна зIамига саг 
хиннав из. ДIахо деша ловш волча 
цун таро хул Нохч-ГIалгIай пачча-
хьалкхен хьехархой института исто-
рико-филологически факультете 
деша отта а из чакхъяккха а.

Йоазонца чам болаш волча цо 
каст-каста кепа еттар «Сердало» га-
зета оагIонаш тIа ший корреспон-
денцешта, статьяшта, фельето-
нашта. Наьсарен районе цу газета 
цIерагIа пункт хьа а яь, корреспон-
дент волаш, къахьегар цо. Беча бал-
хага хьежжа, 1963-ча шера СССР 
журналистий Союзе дIаэц Хасол-
та Микаил, хIанз из вар профессио-
нальни болхло, цу гIулакхаца дикка 
кулг шаьрденна саг.

ДIахо дукхагIйола ха Наьсарен 
района «Ленина никъ» яхача газе-
та редакце къахьегаш йоаккх цо. 
Уж шераш дагалувцаш, Микаила 
яздаьд: «...со дуккхача шерашка цу 
газета керте лаьттар, газета болх-
ло санна цун кухне хьахинна а вар 
со,,,»

70-гIа шераш чакхдаларгахьа ле-
стача хана, Наьсарен районе де-
зача деношка хулача цхьанкхета-

рашка хьакимашта юкъе го йиш 
яр Хасолта Микаил. Газетий ре-
дактораш района кулгал деча наха 
юкъе лоархIаш бар, цудухьа тушо-
ла бетта, маьтсела е лайчилла бетта 
хулаш хинна деза цIайш, цар дакъа 
лоацаш дIахьора. ДагадоагIа, цу 
тайпара моттиг хилча, Микаил даим 
шийца фотоаппарат йолаш хулар, 
сурташ дахар духьа. Цун воIа Русла-
на дагалувцачох, редактора «ФЭД», 
«Зенит» яха фотоаппараташ лелаеш 
хиннай, газета лаьрхIа сурташ доа-
хаш. «Из цIавеча, аз гIо дора цунна 
сурташ хьадаха», — дагалувц Русла-
на. ХIанз мо атта дацар сурт даккха 
а газета оагIонаш тIа кепа тоха из 
кийчде а.

Плёнках сердал кхетар кхера 
везар, зIамигача бешкилга чу а 
елла, цу тIа хьатIа фу доал, фу хьа-
хул хьажа везар, цул тIехьагIа 
сурт доккха деча гIирсаца каьха-
та тIа дIатIадаккха дезар, молхаш-
ца чIоагIде дезар. Массехк шера 
фотокружоке ихача сона дика хов, 
мел хала дар цхьа моллагIдола сурт 
даккха. Дуккха хIамаш а эшар цу 
гIулакха.

1976-ча шера денз, районерча га-
зетаца бувзам болаш, цун оагIонаш 
тIа сай байташта кепа етташ, 
хьавоагIар со. Цу хана газета редак-
тор малав, фу саг ва яха дешаш сона 
дукха лоархIаме дацар.

ХIанзарчоа аз кхоачам бора, сай 
байташта редакце болхлоша кепа 
етташ хиларах. Бакъда ха тIакхоач, 
редакторца къамаьл де дезаш, из 
волча чуваха везаш. Цхьа гIат долча 
лохача цIагIа яр районерча газета 
редакци, Свободы оалача урам тIа, 
хIанзара Осканаькъан С. цIерагIара 
улица я из. Чура чувоалаш, яр цун 
кабинет, хьалхашкарча цIагIа секре-
тарша а ягIаш. Университет яьккха 
ваьнна, Сурхо тIарча № 2 йолча иш-
коле цхьан шера болх баьбар аз.

ХьатIакхаьчадар 1981 шу. Йоазош 
деш се хиларах, школера хьа а ваь-
нна, газета редакце Iочува безам 
бар са. ТIавахар со Хасолта Микаи-
ла, дийхар балха дIаэцилга.

Ак, ца оалаш, сона тоам хургбол-
ча тайпара къамаьл дир цо. Нага-
хьа санна парте райкома хьалхар-
ча секретара Маькенаькъан Асхьа-
ба пурам лойя, аз хьаэцаргва хьо 
аьлар редактора. Пурам деннадар 
сона райкома секретара, бакъда со 
болх бе Шолжа-ГIалий тIа «Серда-
ло» газета редакце дIавахар. Дуккха 
ха яьнначул тIехьагIа, 90-гIа шераш 
юкъекхаьчача хана, районерча газе-
та 58 шу дузача хана, ше цига болх 
беш веце а, Микаила яздаьдар укх 
тайпара дешаш: «...Юххера, сай йо-
азув чакхдоалаш, ала безам бар 
лакхара мах бе йиш йолча новкъо-
стий къоаламех лаьца. Ишттачарех 
ба аргдар аз Бузуртанаькъан Къ., 
Смпенаькъан А., Саганаькъан С., Га-
саранаькъан Б., Iарчакханаькъан С., 
Моцолганаькъан Р., кхыбараш».

Дувцаш долча газета керттера 
редактор волаш, шийтта шу ха яь-
ккхар цо. Ше а яздора цо каст-каста, 
къаьстта а дагадоагIа дезача денош-
та хетадаь цун йоазош, районни га-
зето къовсам лоаттабора вай вахар-
ца товш доацача хIамашца: къоа-
лаш дарца, къаракъ меларца, болх 
ца беш леларца, царех тарра кхы-

чарца. Цкъаза из къовсам Темар-
къий фельетонашка гIолла лоатта-
бора. Дика журналисташ бар цунца 
балха хиннараш а газета сий айдеш 
цу шерашка къахьийгараш а. Ма-
сала, царех бар профессиональни 
журналисташ Къоастой Муса, Са-
ганаькъан Iалихан, Москвера М. 
Горьке цIерагIа литературни ин-
ститут яьккха йоазанхо а журна-
лист а Албохчанаькъан Муса, поэт 
МутаIаланаькъан Мухьмад, Муцол-
ганаькъан Рая, корректор Галай 
Лида, кхыбараш. Цар массане хьи-
нарах хьахулаш дар газет. Тахан 
вай республикански газеташ «Сер-
дало», «ГIалгIайче» шишша эзар 
тираж йолаш мара дац, цу хана ара-
дийннача районни газета йиъ эзар, 
йиъ ах эзар хиннай тираж. Цо хьа-
гойт вайна, мел сий долаш хиннад 
районера газет а цунца къахьегаш 
бола нах а.

Зангенаькъан Микаила болх дук-
кха халагIа бар, хIанзарча редак-
тораша бечул, хIана аьлча лоала-
даьча даша тIа йоазув IотIадоахаш, 
кулгаш Iаьржача басаро дузаш, 
хала вIашагIдолла дезар хургдо-
ла газет, истола тIа уллача аьшка 
гома чу. ХIанз мо къаьга хилацар 
IотIадоаха сурташ, цунга хьежжа 
халагIа хулар типографе болхлой, 
корректора, газет арахецача жур-
налиста а из дешача редактора а 
болх. Типографи-м пен мара юкъе 
боацаш яр, хилар сенна пайдана да, 
цо дукха низ дIабехаш хилча, болх 
хала хилча. ХIаьта а газет ший хан-
нахьа ара а дувлар, районе бахача 
наха деша а дешар.

Духхьал журналиста жанрашца 
къахьийга Iацар Хасолта Микаил, 
цкъаза цо дора йоазанхой жанраш 
кIийленга яда йоазош а. Цу тайпа-
ра цун цхьа йоазув дийшад аз, из 
я «Сурхо тIара гумманист» яха по-
весть.

Сийлахь-воккхача эрсий поэта 
Михаил Юрьевич Лермонто-
ва «Шалта» яхача байтагара 
дIайолаяьй цо из:

«Болата са шалта, еза хьо сона,
Са новкъост сийрда, ша санна 

шийла.
Гуржечо, уйла еш, яьй хьо пхьена,
Черсечо тIема иръяьй хьо хийла.

Хьо наькъахо я, меттаза новкъост,
Масал луш сец хьо лоамарой 

хьаьшка:
Со а хувцалургвац, хьахинна йост,
Хургва хьо санна, волаш мо 

аьшка».

Цаховш нийсденна хIама дац из 
байт укхаза оттаяр. Повеста тур-
пал Овшанаькъан ЗаIамий Махьмад 
гу вайна книжка мужалта тIа лат-
таш, йоккха шалта а уллаш. Из герз 
цун даьшкара хьадоагIаш да, эгга-
ра хьалха из леладаьр массалагIа да 
хиннав ховш саг вац тахан. Махьма-
да дас ЗаIамас, салтий а эпсарий а 
бIаргех хьулаеш, Сибре йихьа хин-
най из шалта, цигара юха цIа а енай.

Дукха ха йоацаш, айса даьча 
цхьан йоазон тIа, аз дийцадар Ми-
каила повестах а цун турпалах 
ЗаIамий Махьмадах а, цудухьа 
шозлагIа цох ца дувца лаьрхIад аз. 
Амма белгалдоаккхаргда вай, из по-

весть 40 оагIонах латташ а сурташ-
ца хозъяь а хилар.

2002 шера араяьннача цун дук-
хал эзарнега дIакхоачаш я.

Белгалдаккха деза, Микаила 
дакъа ца лоацаш, наггахьа газет хин-
надац вай республике. Масала, Наь-
сарен районни газете болх баьчул 
тIехьагIа, цо дакъа лаьцад Шолжа 
районера газет хьадеча балха юкъе, 
цул тIехьагIа МагIалбик-ГIалан 
газет хьадеш а къахьийгад цо, «Сер-
дало», «ГIалгIайче» яхача газетий 
редакцешка болх беш хиннав. Цунъ-
яр мо йоккха балха поалхам йола 
саг лаха хала хургдар аьнна хет 
сона вай республике.

Кепайоазув, цхьадолча даькъе, 
цун дезала гIулакх а хинна дIаэтта 
хиннад. Масала, цун фусам-нана 
Къоастой Ювсапа Мадина а ший 
фусам-даьна уллув газете къахье-
гаш хиннай, корректор йолаш. Цул 
тIехьагIа цо къахьийгар Малсага-
наькъан Тухана цIерагIча музее а 
Наьсарерча мемориале а.

ВоккхагIвола воI Мухьмад 
йIаьххача хана къахьегаш хилар дас 
болх баьча «Ленина никъ» яхача га-
зета корреспондент волаш, цул 
тIехьагIа МагIалбикерча «Заманхо» 
яхача кагирхой газета керттера ре-
дактор, «ГIалгIайче» яхача газета 
редактора заместитель хилар цох. 
Хала хете а, Мухьмад тахан воацаш 
ва. Из кхелхар дIадахача 2022-ча 
шера.

Микаила шоллагIвола воI Руслан 
а дика вовзаш ва вай республике, из 
ва Базорканаькъан И. цIерагIча дра-
матически театра актёр, ГIалгIай 
Республикан гIорваьнна артист. 
Цо ловзаяьй бе-беча турпалий йов-
хьаш, цо дакъа лаьцад Н. Гогола 
«Ревизор», Р. Ибрагимбекова «Ха-
нума», Чахкенаькъан СаIида «Ас-
хьаб Бендер», Боканаькъан Ахьма-
да «ЦIий кхайк» («Беке къонгаш») 
яхача а кхыча а спектаклашка.

ЗIамагIбола Азаи Тимури а ба, ва-
харе йоаггIаш йола шоай моттигаш 
хьалаьца, хьабоагIаш. Аза Наьсарер-
ча № 3 йолча ишколе ингалсий мотт 
хьехаш я, Тимур а балха тIа ва.

Хасолта Микаил карарча хана во-
ацаш ва, из кхелхав 2009-ча шера 
маьтсела бетта 14-ча дийнахьа. Из 
вар ГIалгIай Республикан культу-
ран гIорваьнна болхло, иштта цунна 
еннаяр «КарагIдаьннарех» яха вай 
республикан керттера орден.

13 январь — кепайоазон ди
Къоалам Iо ца буллаш, чакхваьнна саг

Бер хьахиларца а кхедарца а бувзам болча, хIара 
бетта луш долча пособе хьакъехьа

ТIаийцад 
ГIалгIай Республикан
Халкъа Гулламо             2022 шера оагIой бетта 22 ди

Статья 1 
Укх, ГIалгIай Республика законо, «Бераш долча 

гражданашта паччахьалкхен пособеш даларах долча» 
1995 шера маьтсела бетта 19 дийнахьарча, №81-ФЗ 
йолча Федеральни законаца нийса, ГIалгIай Республи-
ка доазон тIа бераш долча наха, бер хьахиларца а кхе-
дарца а бувзам болаш, хIара бетта пособи лу (дIахо – 
бер хьахиларца а кхедарца а бувзам болаш хIара бетта 
луш дола пособи).

Статья 2 
1. Бер хьахиларца а кхедарца а бувзам болаш, хIара 

бетта луш дола пособи хьаэца бокъо я, социальни нов-
къостал дала дезача, берах кхийнача кхалнаьха а 17 
шерага кхаччалца ха яьнна бераш долча наха а, нага-
хьа санна уж Российски Федераце гражданаш хилча, 
массаза а Российски Федераце доазон тIа бахаш а 
хилча.

2. Бер хьахиларца а кхедарца а бувзам бола, хIара 
бетта луш дола пособи хьоажадари дIадалари кхоа-
чашду:

1) берах йолча кхалсага, нагахьа санна из берах 
кхийна ха ялх кIира е дукхагIа яле а, из лорий учреж-
дене берах йолча хьалхарча хан-йовкъашка учете эт-
таяле (шийтта кIирага кхаччалца);

2) даь-наьнах (дезалхо ваь хьийцар, доал дер (йоакхо 
ер), бера 17 шу даланза а долаш, из Российски Федера-
це гражданин а хилча, массаза а Российски Федераце 
доазон тIа дахаш а хилча.

3. Бер хьахиларца а кхедарца а бувзам бола, хIара 
бетта луш дола пособи хьаэцара бокъо хьахул, нага-
хьа санна, дезала пайда, юкъера хьаийцача, хIара сага 
сих, ГIалгIай Республике оттабаь вахара эша кIезигах 
бола, «Бераш долча гражданашта, паччахьалкхен по-
собеш даларах долча», 1995 шера маьтсела бетта 19 
дийнахьарча, №81-ФЗ йолча Федеральни законаца 
нийса белгалбаьча боарамал совнагIа ца хилча, из по-
соби хьадехаш хоам дIабеннача денга (дIахо – бахар-
хой хIара сага сих вахара эша кIезигах бола боарам).

4. Бер хьахиларца а кхедарца а бувзам бола, хIара 
бетта луш дола пособи хьаэцара бокъо оттаеш, хIара 
сага сих вахара эша кIезигах бола боарам, юкъе-
ра хьийца белгалбеш дезала оттам белгалбу, «Бераш 
долча гражданашта паччахьалкхен пособеш дала-
рах долча», 1995 шера маьтсела бетта 19 дийнахьарча, 
№8I-ФЗ йолча Федеральни закона 9 статьяйца нийса. 

5. Дезале 17 шу кхачанза массехк бер хилча, бер 
хьахиларца а кхедарца а бувзам бола, хIара бетта луш 
дола пособи, цу хIара бера хьакъехьа дIалу.

Статья 3
1. Бер хьахиларца а кхедарца а бувзам бола, хIара 

бетта луш дола пособи дIалу, берах йолча кхалсага, на-
гахьа санна из берах кхийна ха, из лорий учреждене, 
кхалсаг берах йолча хьалхарча хан-йовкъашка учете 
эттаяле шийтта кIира даьлча эттаяле, из лорий учреж-
дене учете эттача бетта денз дIалу (бакъда из берах 
кхийнача хана денз ялх кIирал хьалхагIа а доацаш) бер 
хьахила деза бутт отталехьа е берах хилар дIадала ха 

хилале, (хоаддаме). Нагахьа санна берах хилар шийт-
та кIира далалехьа бер дIадьлча, белгалдаь пособи 
дIалац.

2. Бер хьахиларца а кхедарца а бувзам бола, хIара 
бетта луш дола пособи дIалу 17 кхачанза дола бераш 
долча гражданашта, из бер малха даьннача бетта денз, 
нагахьа санна белгалдаь пособи хьожадарах хоам бар, 
бер даьча хана денз ялх беттал тIехьагIа доацаш хин-
надале. ДIахо йолча моттигашка пособи дIадала до-
ладу, из белгалдаь пособи хьадехаш хоам дIабеннача 
дийнахьа денз.

3. Бер хьахиларца а кхедарца а бувзам бола, хIара 
бетта луш дола пособи  дIалу бер Iодаьча хана денз, 
берах кхийна ха ялх кIира далар, бер Iодар а берах 
хилар соцадар а, е белгалдаь пособи хьадехаш хоам 
бара 17 шу кхачара а белгалдаь пособи хьадехаш хоам 
бара а теркаме ца эцаш.

4. Нагахьа санна кхалсаго, из берах йолча хана, бер 
хьахиларца а кхедарца а бувзам бола пособи ийдаь 
хилча, белгалдаь пособи далар хьожа а ду, дIа а лу, бер 
даьча бетта тIехьа боагIача бетта денз.

5. Бер хьахиларца а кхедарца а бувзам бола, хIара 
бетта луш дола пособи, 17 шу кхачанза дола бераш 
долча гражданашта хьожаду, шийтта бетта, бакъда 
бера 17 шу дала ха отталца йолча хан-юкъа.

Статья 4
1. Бер хьахиларца а кхедарца а бувзам бола, хIара 

бетта луш дола пособи хьоажадари дIадалари кхоа-
чашду, нагахьа санна кхалсаг берах хилара хьалхар-
ча хан-йовкъашка, лорий учрежденешка учете эттача, 
Iобелгалбаьча боарамашца:

1) белгалаь пособи хьадехаш хоам баьча хана-
га, ГIалгIай Республика къахьега могача наха вахара 
эшача кIезигах болча боарама 50 процент (дIахо – къа-
хьега могача наха вахара эша кIезигах бола боарам), - 
нагахьа санна, дезала хIара сага сих, юкъера хьийца-
ча бола пайдан боарам вахара эшачул совгIа ца хилча;

2) бер хьахиларца а кхедарца а бувзам бола, хIара 
бетта луш дола пособи а дIалоархIаш, къахьега мога-
ча наха вахара эшача кIезигах болча боарама 50 про-
центал совнагIа ца хилча хIара сага сих-75 процента 
боараме къахьега могача наха вахара эшача кIезигах 
болча боарамал совнагIа йца хилча;

3) бер хьахиларца а кхедарца а бувзам бола, хIара 
бетта луш дола пособи а дIалоархIаш, къахьега мога-
ча наха вахара эшача кIезигах болча боарама 75 про-
центал совнагIа ца хилча хIара сага сих-100 процента 
боараме къахьега могача наха вахара эшача кIезигах 
болча боарамал совнагIа ца хилча.

2. Бер хьахиларца а кхедарца а бувзам бола, 17 шера-
га кхаччалца ха йола бераш долча гражданашта хIара 
бетта луш дола пособи хьожа а ду дIа лу, укх борамех:

1) бер хьахиларца а кхедарца а бувзам бола, хIара 
бетта луш дола пособе ГIалгIай Республике, из хьа-
далар дехаш хоам баьча денга, берашта вахара эшача 
кIезигах болча боарама 50 процент (дIахо – берашта 
вахара эшача кIезигах бола боарам), - нагахьа санна 
дезале юкъара лаьрхIача, бахархой хIара сага сих 
лаьрхIача, вахара эшача кIезигах болча боарамал 
совнагIа ца хилча;

2) бер хьахиларца а кхедарца а бувзам бола, хIара 
бетта луш дола пособи, берашта вахара эшача кIезигах 
болча боарама 75 процент (дIахо – берашта вахара 
эшача кIезигах бола боарам), - нагахьа санна деза-
ле юкъара лаьрхIача, хIара бетта луш дола пособи а 
долаш, бахархой хIара сага сих лаьрхIача вахара эшача 

кIезигах болча боарамал совнагIа ца хилча;
3) бер хьахиларца а кхедарца а бувзам бола, хIара 

бетта луш дола пособи, берашта вахара эшача кIезигах 
болча боарама 100 процент - нагахьа санна дезале 
юкъара лаьрхIача, хIара бетта луш дола 75 процент по-
соби а долаш, бахархой хIара сага сих лаьрхIача, ваха-
ра эшача кIезигах болча боарамал совнагIа ца хилча;

3. Бер хьахиларца а кхедарца а бувзам бола, хIара 
бетта луш дола пособи дIалу, заявлени яла а ца езаш, 
ГIалгIай Республике бахархой аргIа йолча, социаль-
но-демографически тоабан хьакъехьа оттабаь вахара 
эша кIезигах бола боарам хувцабеннача бетта денз. Из 
тайпа пособи дIадалар а кхоачашду заявлени яла а ца 
езача аргIах.

Статья 5
Бер хьахиларца а кхедарца а бувзам бола, хIара 

бетта луш дола пособи, укх республикански законои 
«Бераш долча гражданашта паччахьалкхен пособеш 
даларах долча», 1995 шера маьтсела бетта 19 дийна-
хьарча, №81-ФЗ йолча Федеральни законои белгалда-
наза хилча дIалу, Российски Федераце Правительствос 
белгалдаь пособи хьожадара а дIадалара а аргIанца 
нийса.

Статья 6 
1. Бер хьахиларца а кхедарца а бувзам бола, хIара 

бетта луш дола пособи дIадалара полномочи дIалу, 
Российски Федераце пенсионни а социальни а страхо-
ване Фондага.

2. Бер хьахиларца а кхедарца а бувзам бола, хIара 
бетта луш дола пособи дIадалара финансировани елга 
кхоачашду, бюджетни законодательстваца нийса, ре-
спубликански бюджета средстваехи,  ГIалгIай Респу-
блика расходни декхарашта софинансировани яра 
декхарашта, белгалдаь пособи дIадалара. федеральни 
бюджетера луча бюджетни трансфертехи. 

Статья 7
Бер хьахиларца а кхедарца а бувзам бола, хIара 

бетта луш дола пособи хьожадарахи дIадаларахи бола 
хоам чуоттабу, ЦаI йолча паччахьалкхен социальни 
кхоачон, хоам бара системе. Белгалбаь хоам ЦаI йолча 
паччахьалкхен социальни кхоачон, хоам бара систе-
ме чуоттабар а хьаэцар а кхоачашду, «Паччахьалкхен 
социальни новкъосталах долча», 1999 шера кIимарса 
бетта 17 дийнахьарча,  №178-ФЗ йолча Федеральни за-
конаца нийса. 

Статья 8
2023 шера наджгоанцхой бетта 1 ди отталехь, кхаь 

шергара хоаддаме, ворхI шерага кхаччалца, «Кхаь ше-
рагара ворхI хоаддаме шерга кхаччалца ха йолча бера 
пособи даларах долча», 2020 шера бекарга бетта 8 дий-
нахьарча, №12-РЗ йолча ГIалгIай Республика Законо 
отта ма дарра, бокъо гражданашка юс, белгалдаь по-
соби хьожадаь хан-юкъ йистеяллалца е бер хиларахи 
кхедарахи, цу гражданашта хIара бетта лу пособи хьо-
жадалцца, кхоачашду ер Закон низаца чIоагIдалалехь 
болх беш хиннача аргIанца а хьалашца а нийса.

Статья 9 
Ер Закон низаца чIоагIденна болх бе долалу, 2023 

шера наджгоанцой бетта I дийнахьа денз.

ГIалгIай Республикан
Мехкада                               Келаматанаькъан М.М.
г. Магас,
2022 шера 26 декабрь
№70-рз

Мартина Гагиева

ДIадахача шера респу-
блике 7963 бер даь хилар 
дIачIоагIдир, аьлар «Серда-
ло» газетага ГIалгIай Респу-
бликан унахцIенон Мини-
стерстве.

«2022 шера 3854 лоаман 
мехкарий, 4109 зIамига къона-
хий баьб», — аьнна хоам бир 
лорий боахама говзанчаша.

Белгалдаккха дезаш да, 
74 гIалгIай дезалашка шола 
бераш даьд. Бер даь хилар 
чIоагIдеш, лаьрххIа кулг яздаь 

1219 дезал ба.
2022 шера бе-бе граждански 

акташ дIаязъяьй 16399. Иштта 
дIадахача шера 3130 дезал 
бехаб, да хилар чIоагIдаьд 1765 
бера.

Из доацаш а 11 бера да-нана 
корадир, уж бераш цар шоай 
доалахьа дерзадарах. Массехк 
наха юкъе яьржача, хозагIа хе-
тача цIерашта юкъе я Мухьам-
мад, Iумар, Ахьмад, АбдуллахI, 
ИбрахIим. ЙиIигашта юкъе Ха-
дижа я. Цул совгIа наггахьа 
мара ца нийслуш йола цIераш 
а я маIача наьха: Мусхаб, Гис, 
Чингиз, Муца, ГIалгIа, Уль-
ван. Эггара кIезигагIа нийслуш 
йола кхалнаьха цIераш я На-
бийля, Умида, Санабель, Мира, 
Абия, Элизабет, Эллая, Сирин, 
Дарихант.

Республике дIадахача шера 
7963 бер даьд

Мартина Гагиева

2023 шера денз бераш дIаязде 
йиш я Госуслугаш яхача порта-
ла тIа, аьнна, хоам бир «Сердало» 
газетага мехка паччахьалкхен ке-
пайоазон болх лелабераша.

«Вай мехка бахархой таро я, 
цIагIара ара а ца боалаш, хьадаь 
бер Госуслугий портала тIа дIаязде. 
ХIанзчул тIехьагIа бер дIаяздергда 
е да е нана бахаш болча мот-
тиге гIолла, цигара сайта тIа из 
дIадохьийтаргда», — йоах хьабай-
тача хоамо.

Бер дIаяздара эшаш дар да бер 
даь хилара тешал деш дола каь-
хат, бера даь е наьна паспорт. Ялх 
денна йолча хана из иштта дий хьо-

жаш бола болх дIахьоргба ГIалгIай 
Республикан чурча гIулакхий Ми-
нистерствос.

ДIаяздаь хилара каьхат 
дIадохьийтаргда ГIалгIай Респу-
бликан паччахьалкхен хьалаш 
яхача портала тIарча доалахьарча 
кабинете. Из каьхат дIахойодача 
хана эшаш да, бераш деша дахий-
тара, иштта уж берий бешамашка 
оттадеш, лорашка дугаш, пачча-
хьалкхен новкъостал царна дара 
йоах хоамо.

Хьалхадоаккх, 2023 шерга кхач-
чалца йолча хана, даьша-ноаноша 
шоай бераш дIаяздора паспортни 
истоле е паччахьалкхен, муници-
пальни хьашташ кхоачашдеча Дук-
хача гIулакхий центре.

ГIалгIайче керда хьадаь 
бераш Госуслугаш яхача 
портала тIа дIаяздергда

Доал доацаш шоай лоIаме 
дIахийца лелача говраша нов-
къарле еш, авареш хул респу-
бликерча наькъашка. Мехка 
бахархоша кхайкарал деш, 
шоай дIахийца лелача хьай-
башта доал де аларах, из 
гIулакх меттадоагIаш дац. 
Шоай паргIатта, машенаш ле-
лача доккхача наькъашка уж 

Говраша новкъарле ярах, авареш хул мехка
хьайбаш гучадувлар бахьан 
долаш, хатараш хул вайцига. 
Тха газета корреспондентага 
цу хьакъехьа лоткъам баьраш 
Берд-Юртара бахархой ба.

«Таханарча дийнахьа 
дIахийца лела говраш бахьа-
не, зуламаш даьржад. Дукха 
ха йоацаш машена да лозавеш, 

машен тоае езача хьале отташ, 
хинна авари а цу хьайбаша нов-
къарле яь хилар», — дувц Берд-
Юртарча наха. Уж лоткъамаш 
кхыйолча юрташкара а дукха 
да. ГIажарий-Юрта вахархочо 
Забинаькъан Илеза яхачох, юрта 
имама дуккхаза дехар даьд цу 
хьайбай даьшка, иштта доал 
доацаш уж ма лелийта, аьнна; 

бакъда, гIулакх аттачахьа дер-
заш дац. Наха сатувс, моллагIча 
тайпара из хIама тоадаларга.

«Говр арахийца саг цунга 
хьажа веза. Машенех, зIамигача 
берех дизза долча наькъашка 
шоай хийцца лелаш да уж хьай-
баш. Боккъала а доал де шоай 
хIаманна!» — аьлар Мужеча ва-
хача Местой Назира.

Ужахьанаькъан Хьамзат

ГIалгIайчен 40% бахархой 
тIера ба, вахаре шоаш зий-
начох пайда эцаш, хаот-
там мишта хургба дувца-
ра. Цунна тешал ду «Серда-
ло» газето, 100 саг чулоацаш, 

2023 шера хьалхарча денош-
ка дIабихьача тохкамо.

Иштта дале а, хаттар-
шта жоп луш хиннача аха-
нел дукхагIчар яьхар дар, кхо-
ана хургба аьнна хаоттам 
массахана а хилац аьннача 

беса. ДукхагIа бахархоша цу 
гIулакха пайда эцар да сигала 
гулъенна хула морхаш, иштта 
ара латта йIовхал.

20% бахархоша наха юкъе 
лелаш долча хабарех; сига-
ле хувцалуш хиларах; оалха-
зараш, лаьттан тIагIолла кхе-

сташ, лоххига лелаш хила-
рах; кхыдолча бахьанех оттабу 
хургбола хаоттам.

60% хаттарашта жоп денна-
раша белгалдир, хургболча ха-
оттамах беш болча лаьрххIача 
хоамага шоаш хьежаш хилар а.

ГIалгIайчен 40% бахархой хаоттам 
бувцара тIера ба

Сиха кийчбу 
кхача 
(фастфудаш) 
буараш 
кIезига бац
Султиганаькъан Йоакъап

Болх беча моттигашка 
мук ду ха хьаэттача, 
фастфуд оалача, таха-
нарча хана вайна юкъе 
геттара даьржача да-
арах кхоачам бераш 
20% ба вай республи-
ке. Тайп-тайпара гам-
бургерашца, фри оа-
лача коартолаца, 
иштта кхыдолча, сиха 
кийчдеча даарца хоза 
хеташ делкъер ду цар. 
Из хьахьекхар, 100 са-
гага хоаттам беш, оаха 
дIабихьача балхо.

ДукхагIболча наха 
белгалдир, массехк шу 
хьалха цу тайпара кхача 
шоаш наггахьа мара эцаш 
хиннабеце а, таханар-
ча дийнахьа каст-каста 
цох кхоачам белга. Ба-
хархошца къамаьл дув-
цаш, оаха техкар тахан 
цу даара нах селлара 
тIаберзар хIанад. Керт-
тера ши бахьан: фаст-
фуд кийчъяь сиха йоал, 
цул совгIа маьха еза а 
яц. Сихха балха тIаберза 
безача нахá, боккха аьт-
тув болаш хул из кхача. 
Мехкахоша белгалдир, 
вай республике хьаеча 
фастфудий чам арахьа 
кичъерел дуккха дикагIа 
болга.

95% бахархоша дий-
цар, ший цIагIа кийчде-
ча даарга цхьаккха хIама 
кхоачаргдац, яхаш, хIаьта 
фастфудаш дика я; деша, 
балха багIача наха, сихха 
хIама кхоаллаш, яа.

Iарчакханаькъан Сали

ЗIамига волаш денз, оалаш 
хезад сона: «ГIаьле къонах-
чун муIа я!» Бакъда из оала-
раш массаза гIаьле увзаш бола 
нах хулар, цаувзараша цу тай-
пара хIама оалаш хаза дийза-
дац. Цкъа газела чу сона юхе 
хьачухайнача воккхача сага 
гIаьле сегар.

— Воккха вале а, ер увзаш 
ва-кх со, жайнахьа мишта 
лаьрхIад мича хов сона, — 
аьлар цо.

— Жейнахьа из мишта 
лаьрхIад-м аз аргда хьога, — 
аьлар аз, — шайтIо чиш теха-
ча моттиге хьалтIаяьнна буц я, 
йоах цох дийшача Iалама наха.

Воккха саг, кхы йист ца 
хулаш, ваьгIар; кастта Iоваьлар 
машена тIара.

ХIана волалу саг гIаьле увза, 
маца волалу? Сона бовзача 
гIаьле увзача наха из Iомаяьй, 
кхувш боагIаш. ДукхагIйолча 
хана, Iехабале йолаю из увза, 
ше «къонах» волга хьахайта. 
Бокъонца цун зуламах шоаш 
кхийтача, тIаккха йита магац, 
хIана аьлча цунга дIаIемандаь. 
ЗIамига волаш, цул гоамагIа 
хIама яцар сона. Со даь-даьца 
кхийнав, зIамига волча хана 
денз. ХIаьта из гIаьле багаел-
ла саг вацар цIаккха а. Мили-
це балха волаш, колхоза пред-
седатель волаш, цо даьхача 
сурташ тIа, цунна гонахьара 
нах гIаьленаш бейоахкаш ба, 
хIаьта из пхьошаш чу ши кулг 
делла вагIа, е хаьн тIа кулг от-
тадаь Iеш ва. Цудухьа сона а 
гоама яр гIаьле бера хана денз. 
Тахан мо дагадоагIа сона, се 
ворхIлагIча «б» классе дешаш 
волаш, тхоай классни кулгал-
хо хинна Меданаькъан Жабра-
ила Йоакъап цамогаш а хинна, 
Буро чурча больнице илла. 
Цунна тIехьадаха лаьрхIар 
оаха: кIаьнкаша а йиIигаша а. 
ТIеххьарчар цхьацца сом, баь-
цадаар ийцадар. ХIанз мо ав-
тобусаш лелацар цу хана. Аз 
аьлар, сайна Буро чу бода лоаца 
никъ бовз; цига гIаш даха йиш 
я, аьнна. Аьлтий-Юртара бер-
дах урагIбодача новкъа гIолла 
Дошлакъий-Юрта кхаьчар тхо, 
Буроче а цунна чуйоагIаш яр, 
тахан а я из иштта. Новкъа тхо 
долхаш, кIаьнкаша гIаьленаш 
летайора, оза дагахьа. Уж цар-
гара хьа а йоахаш, айса когаш 
тIабийтта дицденнадац сона, 
царга ца озийтар духьа. Бакъ-
да саг Iехалуш а ха йоагIа. 
БархIлагIча классе дIачудаьлча, 
тхо дIатехар кхыча классах. Цу 
чу дукхагIа хьакимий бераш 
дар. Цар даьй бар е милице, е 
мельзаводе, е боккхача бух-
галтерий дарже къахьегаш. 
ЦIагIара геттара хоза кIингаш 
дола, дукха ахча доаккха 
гIаьленаш хьакхухьар цар иш-
коле. Цкъаза цу тайпарча бера-
ша шоай оамал тIа дIатIавугаш 
хул, мел чIоагIа духьалъот-
та гIерте а. Иштта нийсделар 
соца а. Тха классера кIаьнк 
вера сона эггара хьалха гуча 
«Варна» яхача гIаьлений пачка 
яхьаш. ДIайийкъар гIаьленаш, 
царех цаI кхаьчар сога а. 
КIинг-м сов хоза а бацар цун, 
бакъда гIаьле ше, хоза фильтр 
йолаш, говза хьаяь яр. Сона а 
ловра йиIигашта хьалхашка ку-
ралаш е а, се воккха хиннил-
га дIахайта а. Эзар гIаьле. Цул 
тIехьагIа из «дохьаж» вурийт-

ГIаьле увзар — шийна зе дар
Тхьамках хьадоалача зуламах лаьца

та шера дIакъастанзар соца-
ра. МалагIа гIаьле йисар аз ца 
озаш: «Волна», «Охотничьи», 
«Казбек», «Беломор», «Памир», 
«Прима», «Столични», «Наша 
марка», «Опал», «Ява» — ер-
ригаш дага а ягIац. Из озаш 
волаш, цхьацца сакъердаме, 
цкъаза таIазар деш йола мотти-
гаш нийслора са а кхыча берий 
а вахаре. Къаьстта а дицлуц 
сона, нанас тхоай дика «нихь» 
даьккха ди.

Делкъа ха гаргагIерта ха яр. 
Нана «Электроинструмент» за-
вода механически цехе къа-
хьегаш яр тха. «Прима» яхача 
пачка чура массехк гIаьле а эза, 
нана чуялехь, уж дIалочкъае 
лаьрхIар оаха. Сов сихденна, 
лагIаш тIа уллача пагIашка 
кIалъехкар уж. Чуена, дел-
къийна хIама дуаш ягIаш, шура 
яр мотт сона уй тIа Iояхар, 
из дIаяккха дагахьа пагIашк 
хьаэццашехь, цунна юкъе-
ра гIаьленаш Iолийгар. Бехках 
кIалхардовла хала хургдолаш 
моттиг яр цига эттар. Цудухьа 
тхоашта доагIаш дола таIазар 
хьаийцар оаха.

ГIаьле бахьан, сайна эггара 
чIоагIагIа эхь хийтта саг вувца 
безам ба са. Наьсаре вахаш вар 
тамашийна хоза воккха саг, из 
бIарга мел гуча хана, боккха 
тоам хулар сона. Эггара хьал-
ха Наьсаре аба лелае волавен-
на саг вар из. ЦIаста мо цIе 
аба ювхаш, бейоаллаш хоза 
Iаса йолаш, тIатуллаш кIайча 
кхаькхах яь кий йолаш, воагIаш 
вайча чIоагIа куц долаш саг 
вар Оздой ГIубе Ювназ. Iай 
дар из, Наьсарерча Дуданаь-
къан Султана цIерагIча ура-
мах IовоагIар со, багайоал-
лаш «казбек» яха гIаьле йолаш. 
ХьалвоагIа саг дикка къоаста-
лургвоацаш, баьде яр бийса, 
вахá IотIакхаьчача, хайра 
сона духьалвоагIар малав. 
Ма эхь хийтар сона цу къоа-
ночох! Цу тайпара эхь хийт-
тадац сона цIаккха а цхьан-
на а сагах. Цо-м хIама аланзар, 
гIаьле дIалочкъаяь, аз йийца-
ча сайрадиканна жоп а денна, 
тIехваьнна дIавахар. ХIаьта а 
цIаккха сона йицлургйоацаш 
йола моттиг хьахилар цох.

Школе вагIаш, итт класс як-
кхалца а цул тIехьагIа кхы а 
пхийтта шера а, гIаьле ийзар 
аз. Йоацаш висача, ваха-ва-
ла моттиг йоацаш, готтало-
ра. Бакъда сона сайна а хоа-
луш, унахцIено эшалуш лат-
тар. Се студент волаш, эска-
ре гIулакх деш волча вешийна 
сай сурт дахьийтар аз. ЦIавеча 
вошас аьлар, Iа дайтача суртах, 
хьа гIелваларах хайра сона, хьо 
гIаьле увза волавеннилга. Цу 
масало а тешал ду, мишта эр-
гавоаккх саг гIаьлено. Универ-
ситете дешача хана а, дийша 
ваьлча а, Шолжа-ГIалий тIа 
вахаш а, сона гонахьа бар даим 
гIаьле увзаш бола нах. Йоазан-
хой, журналисташ, хьехархой, 
иштта кхы дIахо а. Студент 
волаш, сай вахаре нийсденна 
хIама дувца безам ба са укха-
за. Хьехархочо, цхьа каьхатилг 
хьа а денна, цу тIа дIаяздаь 
книжка да вахийтар со Iилма-
тохкама института библиотеке. 
Из чуйола цIа дар ЦIеча фрон-
товикий урамагIа, филармоне-
неи главпочтани юкъе. Эгга-
ра хьалха водаш вар со цига, 
цудухьа сона хацар библиоте-
ка малагIча гIата тIа я: хьал-
харча е шоллагIча. Воддашехь, 

шоллагIча гIата тIа ваьлар со. 
ГIаьлен кIур ба цу чу, диг хьалъ-
олла мегаргдолаш. Цу тIарча 
кхаь наIарах, цхьа ниI хийро 
йийлла латтар, вожаш къайла 
яр. Когий тата доадаь, дIагарга 
а ваха, шортта дIачухьежар со 
цу цIагIа. Лаккха айдаь книжка 
а дешаш, юкъ-юкъе гIаьленах 
кIур боаккхаш, вагIар Янда-
наькъан Хамарзий Жамалда. 
Цун куц-сибат довзаш волча 
сона хала хиланзар из малав 
ха. ДIатIаводаш мо шортта юха 
а ваьнна, IокIалваьлар со. Цига 
хиннаяр аз леха библиотека. 
ХIаьта лакхе цу цIагIа хиннар 
республикан йоазанхой Союз 
хиннаяр. Жамалда цу хана цу 
чу литературни консультан-
та болх беш вар. ДукхагIбола 
йоазанхой гIаьле увзаш бар. 
Масала, царна юкъе вар Ве-
дажанаькъан Ахьмад, Хам-
хой Ахьмад (цо даим «Люби-
тельски» увзар), Хьоашаланаь-
къан Iаьла, Угурчанаькъан Аз-
мат-Гири, ТIоаршхой ИбрахIим, 
Къоастой Iалихан, кхыбараш. 
Журналисташта юкъе а бар 
дукхагIбараш, «къонахчун 
муIа» лелаеш. ГIаьле увзаш вар 
Iарчакханаькъан Тухан, Гада-
боршакъонгий Або, Пхьилекъ-
онгий Идрис, Тебой Тухан, Къо-
астой Башир, Хаматхананаь-
къан Мухьмад, Хамхой Муста-
фа, Шаденаькъан Хьусен, бер-
ригаш дагабагIац.

Из мел во хIама я цу сахьа-
те кхетадац, кIезиг-кIезига 
кIалвиса волаваллалца. Лора-
ша яхачох, дегIаца мел йолча 
маьженна Iаткъаш да тхьамка, 
цох кер чу юсаш йола гIир. Из 
Iаткъ дега, пехкашта, къамар-
га, гошта. ХIара эзача гIаьлено, 
массехк минота лоацду сага 
вахар. ХIаьта пехкашта эгга-
ра дукхагIа цIийоацар хула-
раш ба тхьамка дукха дезараш, 
из лазар къамаргашта а цу тай-
парча наха дукхагIа хул. Аз 
ден-бус 1,5 пачка гIаьле озар. 
Меттара воаггIаше, хIама даа-
лехь из багайолла езаш вар со. 
Кхайкавора, каст-каста цамо-
гаш хулар, во хьаж ухар. Из дер-
рига дIадаьлча, кисанна дикка 
«водж» а тохар. ХIара денна 
кIезигагIа дале, 50-70 сом ахча 
Iодилла дезар гIаьленех. Цхьан 
шера цох дохкаш дола ахча 
дIакхоачар 25 эзар 200 сомага. 
Аз вурийтта шера ийзай гIаьле, 
цу шерашка аз цох дехка ахча 
428 эзар 400 сомага кхоачаш 
хул. Вешта аьлча, ах милли-
он хиллал ахча да-кх из. Цох 
тIадувхарг мел дар доагIар, цул 
совгIа кхы а конфеташ эца а ду-
саргдар.

ГIаьле юталургья, юталур-
гьяц, яхаш, хоз каст-каста. 
Цхьаболчар ют, тIаккха юха 
йолаю. Безам хилча, сагá ду-
талургдоацаш хIама дац, къаь-
стта а атта дита йиш я хьа дегIа 
а унахцIенонна а Iаткъаш дола 
хIама. Цкъа-шозза хьежар со из 
йита. ХIама хиланзар. Бакъда 
аз из йитаецаре, цо со вутарг-
волаш дар этта гIулакх. Бегаш 
боацаш, могашал дикка эшаен-
наяр. Цул тIехьагIа Iо а кхессар, 
кхы бе а йолланзар. Ткъаь итт 
шу совгIа ха я аз гIаьле ца оза.

Дукха ха йоацаш Магасе 
ухача автобуса тIа болх беш 
волча Иленаькъан Хьасанаца 
къамаьл деш, дийцар аз айса 
гIаьле мишта йитар. Из йита 
ловш вар водитель а. Массехк 
бутт баьлча, автобус лехкаш 
вагIача цунга каст-каста конфе-
таш гора сона.

— ГIаьле йита гIерташ ва 
мотт сона хьо? — аьлар аз.

— Йитай аз-м, — аьлар води-
тела.

— Хала дарий юташ?
— Юххьанца хало дар, 

дIаIемача сатохалу, — аьлар цо.
Йита безам болчунна юталу 

гIаьле а. Юталуц яхар, йита 
безам боацар ва.

Цхьан хана новкъа 
бIаргавайна хIара шоллагIа саг 
гIаьле бейоаллаш хулар. Тахан 
наггахьа мара гургвац из увзаш 
воагIар. Мода дIаяьнний гIаьлен 
а. Нах шоай унахцIено лораяра 
оарцагIбаьнна хьувз. ГIаьле йо-
ацаш а, дукха хIамаш да вахар 
кIалдуташ, вай унахцIенонна 
«херх» хьокхаш. ХIаьта шо-
ашта зулам даь ца Iеш, из ув-
зачар зе ду гонахьарча наха 
а. ГIаьле увзаш волча сагага, 
«хьо чуволча цIагIа неца-м ла-
таргбац» оале а, цIагIарчарна 
воча оагIорахьара Iаткъаш хул 
цун во оамал. Цудухьа бер-
ригача мехка дIакхайкадаьд, 
гIаьле лаьрххIа цу гулакха хьа-
яьча моттигашка увза езилга. 
Массане ладувгIац цу тайпар-
ча кхайкаралга а тIахьехамга 
а, шоашта товр хилчахьа, кхы-
бараш «хица хи бухебоале а» 
сагота бац уж. Цкъаза гетта-
ра доккха хатар хила а тарлу 
цу «дохьажах». ГIаьле озара 
тIера хул корта бохабу малар 
молаш бола нах. Нагахьа санна 
къаракъ менна, гIаьле лота-
яь уж дIатхьовсе, цун чаккхе 
во хила мег. Саг вала а сахьат 
дац цох. Иштта моттиг нийсъ-
елар, 90-гIа шераш долалуш, 
Шолжа-ГIалий тIа. Цул совгIа, 
цIераш ювлара бахьанех цаI да, 
дIа ца йоаеш, гIаьле хьунагIа, 
йокъаеннача баьца тIа, кхыча 
моттиге Iокхоссар. Бухсоц-
цаш цох фу хьахургда кхе-
таде хала дац. Аз хIара шера 
ялхлагIча классе берашка со-
чинени язъяйт, «ЦIерага кхий-
дар цIеро мерцав» яхача кицан 
кIийлен тIа. Газ эккхара, тока-
саьргаш вIаший хьокхадала-
ра, цIилеторгаш бераш ловзая-
ра нийсса дувц дешархоша, йо-
агаш йолча гIаьленах цIи йоа-
лаш хилар.

Школера вахар цкъаза гот-
талора гIаьле увзарашта, из 
увзаш воацача хьехархочоа 
цу сахьате хьаж кхетар, пере-
менах кIур баьккха воагIачох. 
ДукхагIа цар увзаш хинна-
раш дикал лоха йола, дегIа 
чIоагIагIа Iаткъаш яраш хулар, 
царех хьаж а чIоагIагIа йоагIар. 
«Пийг» багIар (фильтр яр) нагга-
хьа мара хилацар царга, маьха 
еза йоландаь. Хьаж хьакхете, 
хьехархочо-маIача сага беррига 
кIаьнкаш улгаца хьалъовттабо-
ра, кисаш кIалтIадоахийтар, ца-
ховш дегабуам баьчун даьшка 
хабар дора. Бакъда кIаьнкаша 
гIаьленаш классе чукхахьа-
цар, арахьа дIайохкар, шоаш-
та мара ховргдоацача. Переме-
нах шозлагIа арабахача уж йо-

ацаш а нийслора цкъаза, царна 
кхыбараш тIакхачарах. Бакъда 
наггахьавар ца лаьрхIача, бер-
рига хьехархой-маIа нах гIаьле 
увзаш бар шоаш. Кхыметтел 
физрукашта юкъе а вар шиъ, 
кIур дIабохийташ. Цудухьа 
дукхагIчарна хьаж дIакхетацар, 
дIакхийтача а хIама аргдарий-
хьогI цар-м, шоаш а из гIулакх 
Iомадаь хиларах. Цхьаболча 
физрукаша берашта нийса кхе-
там лора, унахцIено лорае езил-
га хьалхадоаккхаш. Наьсарер-
ча № 1 йолча ишколе ваьгIав со 
деша, цу хана цига болх беш вар 
Барханой Висангири. Берашта 
физкультура езаялийта, шийна 
могачох программа тIа белгал 
мел даьккхар царна дIадала 
хьожар из. Ше а вар Висанги-
ри физкультура, яйга атлети-
ка (къаьстта адар) дукха езаш. 
Спортивни форма йоацаш, уро-
ках хьачувоагIаргвацар. Цхьа 
талмаста бицар цо ший кара-
бенна болх. Иштта, дешархош-
та, бакъахьара кхетам луш вар 
физрук Цисканаькъан Батар-
бик а. Лакхарча дегIара волаш, 
сабаре, хоза къонах вар из. 
ДIабIарахьожжашехь гуш дар, 
из гIаьленца хьоашал доацаш 
волга. Кхыдола Iилмаш хьеха-
раш дукхагIбараш гIаьле йоага-
еш бар. Масала, вайна массар-
на вовзаш вола гIалгIай мотт 
хьехаш хинна Бераханаькъан 
Жабраил, Патанаькъан Султан, 
эрсий мотт хьехаш хинна Оздой 
Арсгири, математик Арсамака-
наькъан Мухьмад, кхыбараш.

Журналиста а йоазанхочо а 
Чахкиев Мухьмада яздаь «Ас-
лана дош» яха дувцар дийшад 
аз. Бераша ишколе деш дола 
хIама дика зийна, кхеллача 
санна хет сона из йоазув. ГIаьле 
эзачул тIехьагIа, хьаж ца кхе-
тийта лоа дуъ цар, ара латтар 
Iан зама яле. Из бахьан долаш 
цамогаш а хул. Пехкашта лазар 
хила кхы фу эш? Иштта цамо-
гаш хул Аслан а. Да тIа а воа-
цаш, ше кхоабаш ягIача нанна 
сагото тIаяхь цо, бала бу. Амма 
кIаьнк ший ханнахьа кхет, хар-
цача новкъа ше нийсваларах. 
Хиннар долчча беса наьнага 
дIадийце, кхы ше гIаьле озар-
гьяц аьле дош лу цо. Из дош 
кхоачаш а ду, спортаца хьоа-
шал а тессе.

Юххера а са дагадохийта 
безам ба, мел нах бов дунен тIа 
хIара шера, гIаьле увзар бахьан 
долаш. Тхьамка увзарах, хIара 
шера дунен тIа ла 8 (бархI) мил-
лион саг. Царех 7 (ворхI) милли-
он гIаьле увзаш е увзаш хинна 
нах ба, 1, 2 миллион кхычар ув-
зача тхьамка к1урах бов. 1, 3 
миллиард гIаьле увзарех, 80 
процент къеча мехкашкара нах 
ба. 2020-ча шера тхьамка до-
агадеш хиннаб дунен тIарча 
нахах 22, 3 процент бараш: бер-
ригача маIача нахах 36, 7 про-
цент гIаьле увзаш хиннаб, кхал-
нахах — 7, 8 процент.


